
 

 

ᖃᐅᔨᒃᑲᐃᔾᔪᑎ ᓈᓚᖕᓂᕐᒥᒃ ᐊᖏᕈᑕᐅᓇᓱᐊᕐᓂᖓᓂᒃ ᐊᑭᓖᒍᑎᒃᓴᖅ 

(ᑕᑭᓂᖅᓴᖅ ᑎᑎᕋᕐᕕᒃᓴᖅ ᓈᑎᕆᐊᓕᒃ) 

 

ᐊᓪᓚᓅᖓᔪᑦ ᐃᓕᓐᓂᐊᕐᕖᑦ ᐃᖅᑲᖅᑐᐃᕕᒻᒦᑎᑕᐅᓂᖓ 

ᐃᓕᓐᓂᐊᖃᑕᐅᓚᐅᖅᓯᒪᓐᓂᕈᕕᑦ ᐊᓪᓚᓅᖓᔪᓄᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᖃᑦᑕᖅᓯᒪᔪᓄᑦ, ᑖᓐᓇ ᖃᐅᔨᒃᑲᐃᔾᔪᑎ 

ᐊᑦᑐᐃᓂᖃᑐᐃᓐᓇᕆᐊᓕᒃ ᒪᓕᒐᖅᑎᒍᑦ ᐱᔪᓐᓇᐅᑎᓐᓂᑦ. ᐊᑏ ᑐᑭᓯᑦᑎᐊᕋᓱᐊᕐᓗᒍ ᐅᖃᓕᒫᕈᒃ. 

 

ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓ ᐊᖏᓚᐅᖅᑐᑦ ᑖᔅᓱᒥᖓ ᖃᐃᔨᒃᑲᐃᔾᔪᒻᒥᒃ. ᑖᓐᓇ ᒪᓕᒐᕐᓂᐊᖅᑎᒦᙶᖅᓯᒪᙱᑦᑐᖅ. 

 

➢ ᐃᓕᓐᓂᐊᓚᐅᖅᑐᑦ ᓵᙵᑦᑎᓂᖓᓂᒃ, ᒪᒃᓖᓐ ᓵᙵᑦᑎᓂᖓ ᑲᓇᑕᒥ (ᐃᖅᑲᖅᑐᐃᕕᒃᑰᑎᑦᑎᒍᑎᑉ ᓈᓴᐅᑎᖓ T-2169-16), ᐃᓕᓐᓂᐊᓚᐅᖅᑐᑦ 

ᐊᓪᓚᓅᖓᔪᓄᑦ ᐃᓕᓐᓂᐊᕐᕕᓐᓂ ᖃᐅᔨᓇᓱᐊᓚᐅᖅᑐᑦ ᓱᕋᑦᑕᐅᓯᒪᒍᑕᐅᔪᓂᒃ ᑲᓇᑕᒥᒃ ᓱᕋᑦᑎᒪᓂᕐᒥᓄᑦ ᑲᑉᐱᐊᓱᐊᑎᑕᐅᖃᑦᑕᖅᓯᒪᓂᕐᒥᓄᑦ ᑖᒃᑯᓇᙵᑦ 

ᐃᓕᓐᓂᐊᕆᐊᖃᑦᑕᓚᐅᖅᑎᓪᓗᒋᑦ. 

 

➢ ᑖᓐᓇ ᐃᖅᑲᖅᑐᐃᕕᒃᑯᑎᒎᖅᑎᑦᑎᒍᑎ ᓇᓗᓇᐃᒃᑯᓯᖅᑕᐅᓚᐅᖅᑐᖅ ᔫᓂ 21, 2018−ᖑᑎᓪᓗᒍ, ᐊᖏᖅᑕᐅᓪᓗᑎᑦ, ᐊᒥᓱᑦ ᐃᓄᐃᑦ 

ᐃᖅᑲᖅᑐᐃᕕᒃᑯᑎᒎᖅᑎᑎᓪᓗᑎᑦ ᑲᓇᑕᑉ ᐃᖅᑲᖅᑐᐃᕕᕐᔪᐊᖓᓂᒃ. 

 

➢ ᓇᓗᓇᐃᒃᑯᑕᖅ ᑎᓕᓯᔾᔪᑎ ᑎᒃᑯᐊᖅᓯᕗᖅ ᕌᔾᔪ ᐊᒐᔅᑏᓐᒥᒃ ᐊᒻᒪᓗ ᑲᓚᐅᑎᐊᑦ ᑲᒪᓐᑕ ᑭᒡᒐᖅᑐᐃᔨᐅᓪᓗᑎᒃ ᐃᖅᑲᖅᑐᐃᕕᒻᒨᖅᑎᑦᑎᔪᓂᑦ ᐊᓐᓇᐅᒪᔪᒥᓃᑦ 

ᐃᖅᑲᖅᑐᐃᕕᒃᑯᓐᓅᖅᑎᑦᑎᔪᓂᑦ ᐊᒻᒪᓗ ᒪᕆᐊᑦ ᕙᒃᓵᑦ ᑭᒡᒐᖅᑐᐃᔨᐅᓪᓗᓂ ᐃᖅᑲᖅᑐᐃᕕᒻᒨᑎᑦᑎᔪᑦ ᐃᓚᒌᖑᔪᓂᑦ. 

 

➢ ᑲᓇᑕ ᒐᕙᒪᖓ (“ᑲᓇᑕ”) ᐊᖏᓚᐅᖅᑐᖅ ᐃᖅᑲᖅᑐᐃᕕᒃᑰᙱᑦᑐᖅ ᐊᑭᓖᓂᕐᒥᒃ ᐃᓕᓐᓂᐊᖃᑦᑕᓚᐅᖅᑐᓄᑦ ᐊᑦᑐᐊᔪᓂᒃ ᓴᖅᑮᓯᒪᓂᕐᒥᓂᒃ ᐊᒻᒪᓗ 

ᑮᓇᐅᔭᓖᓯᒪᓂᕐᒥᓂᒃ ᒐᕙᒪᑐᖃᒃᑯᑦ ᐊᓪᓚᓅᖓᔪᓂ ᐃᓕᓐᓂᐊᕐᕕᓐᓄᑦ (“ᐊᓪᓚᓅᖓᔪᑦ ᐃᓕᓐᓂᐊᕐᕖᑦ”) ᐊᒻᒪᓗ ᑭᖑᓂᐊᒍᑦ ᐊᐅᓚᑕᖏᓐᓄᑦ 

ᐊᐅᓚᑕᐅᓂᖏᓐᓄᓪᓗ ᐊᓪᓚᓅᖓᔪᑦ ᐃᓕᓐᓂᐊᕐᕖᑦ.  

 

➢ ᐊᑭᓕᖅᑕᐅᒍᑏᑦ ᐃᓚᒋᔭᖓ, ᑲᓇᑕ ᐊᑭᓖᓂᐊᖅᑐᖅ ᐱᔪᓐᓇᖅᑎᑕᐅᔪᓄᑦ ᐃᓕᓐᓂᐊᕆᐊᖃᑦᑕᓚᐅᖅᑐᓄᑦ 

 

➢ ᐊᑭᓕᖅᑕᐅᒍᑎ ᐊᖏᖅᑕᐅᒋᐊᓕᒃ ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖏᓐᓄᑦ ᓯᕗᕐᖓᓂ ᐊᑭᓕᖅᑕᐅᒍᑎᒃᓴᑦ ᐊᑐᐃᓐᓇᕈᙱᓐᓂᖏᓐᓂ 

ᐃᓕᓐᓂᐊᖃᑦᑕᓚᐅᖅᑐᓄᑦ. ᐃᓱᒪᓕᐅᕐᓂᖏᑦ ᐃᖅᑲᖅᑐᐃᔨᒃᑯᑦ ᒪᓕᑦᑕᐅᔭᕆᐊᖃᕋᔭᖅᑐᑦ ᑕᒪᐃᓐᓂ ᐃᖅᑲᖅᑐᐃᕕᒻᒨᑎᑦᑎᔪᓄᑦ ᖁᔭᓈᖅᓯᒪᙱᑦᑐᑦ 

ᐃᖅᑲᖅᑐᐃᕕᒃᑯᑎᒎᕈᑎᒋᔭᐅᔪᓂᑦ (ᒐᕙᒪᑐᖃᒃᑯᑦ ᐃᖅᑲᖅᑐᐃᔨᖏᑕ ᒪᓕᒐᕋᓛᖏᑦ, ᒪᓕᒐᖅ 334.32(5)(f)). 

 

➢ ᐊᖏᖅᑕᐅᒋᐊᓕᒃ ᐊᑭᓖᑎᑦᑎᒍᑎᒃᓴᒧᑦ ᓈᓚᖕᓂᖃᖅᑎᑦᑎᒍᑕᐅᓂᐊᖅᑐᖅ ᒪᐃ 13, 14 and 15, 2019 ᐅᕙᓂ ᒐᕙᒪᑐᖃᒃᑯᑦ ᐃᖅᑲᖅᑐᐃᕝᕕᖓᓂ, 363 

Broadway, Winnipeg, MB R3C 3N9. 

 

➢ ᐃᓕᓐᓂᐊᓚᐅᖅᑐᓄᑦ ᒪᓕᒐᕐᓂᐊᖅᑏᑦ ᐊᑭᓕᖅᑕᐅᒍᑎᖏᑦ ᐊᒻᒪᓗ ᑐᓂᐅᖅᑲᐃᓂᕐᒧᑦ ᒪᓕᓐᓂᐊᖅᑐᑦ ᐃᖅᑲᖅᑐᐃᕕᒃᑯᑦ ᐊᖏᕈᑕᐅᔪᒥᒃ ᐊᑭᓕᖅᑕᐅᔾᔪᑎᒃᓴᑦ 

ᐊᖏᖅᑕᐅᓂᖓᒍᑦ. 

 

ᒪᓕᒐᖅᑎᒍᑦ ᐱᔪᓐᓇᐅᑎᑎᑦ ᐊᒻᒪᓗ ᓇᓖᕌᕐᕕᑦᑕᑎᑦ ᑖᒃᑯᓇᓂ ᐊᑭᓖᑎᑦᑎᒍᑕᐅᓇᓱᐊᖅᑐᒥ: 

 

1. ᖃᓄᐃᓕᐅᕆᐊᑐᙱᑦᑐᑎᑦ: 
ᐃᑲᔪᖅᓱᕈᕕᐅᒃ ᐊᑭᓕᖅᑕᐅᓂᐅᕐᒧᑦ ᐊᖏᖃᑎᒌᒍᑦ, ᖃᓄᐃᓕᐅᕆᐊᑐᙱᑦᑐᑎᑦ ᒫᓐᓇ ᑭᓯᐊᓂ 

ᓂᕈᐊᖅᓯᔪᓐᓇᖅᑐᑎᑦ ᖃᐅᔨᒃᑲᐃᔾᔪᑎ ᐃᑲᔪᖅᓱᐃᓂᕐᒥᒃ ᐊᒻᒪ/ᐅᕝᕙᓘᓐᓃᑦ ᐅᐸᑦᑎᒪᔪᓐᓇᐊᖅᑐᑎ 

ᐊᑭᓕᖅᑕᐅᓂᕐᒧᑦ ᐊᖏᖅᑕᐅᓇᓱᐊᕐᓂᖓᓂ ᓈᓚᖕᓂᕐᒥ. ᖃᐅᔨᒪᒋᑦ ᓴᒃᑯᐃᓂᐊᕋᕕᑦ 

ᐱᔪᓐᓇᐅᑎᓕᒫᓂᒃ ᕿᐱᓗᓐᓂᕐᒧᑦ ᐊᑭᓕᖅᑕᐅᔾᔪᑎᒃᓴᓄᑦ ᑕᑉᕘᓇ ᓇᓖᕌᕈᑎᒃᓴᒃᑯᑦ. 

 

2. ᑐᓂᓯᓗᑎᑦ ᓇᓗᓇᐃᒃᑯᑕᕐᒥᒃ 

ᐃᑲᔪᖅᑐᐃᔾᔪᑎᒥᒃ  

 

 

 

 

 

 

 

3. ᕿᐱᓗᒍᓐᓇᖅᑐᑎᑦ 

ᐊᑭᓖᑎᑦᑎᓇᓱᐊᕈᑎᒥᒃ: 

ᐃᑲᔪᖅᑐᐃᒍᕕᑦ ᐃᓱᒪᑖᕈᑕᐅᖁᔭᐅᓯᒪᔪᒥᒃ, ᓂᕈᐊᕈᓐᓇᖅᑐᑎᑦ ᑎᑎᕋᕐᓗᑎᑦ ᓇᓗᓇᐃᒃᑯᑕᕐᒥᒃ 

ᐃᑲᔪᖅᑐᐃᔾᔪᑎᒥᒃ ᑐᓂᓯᓗᑎᑦ ᓇᓗᓇᐃᒃᑯᑕᖅ ᐃᑲᔪᖅᑐᐃᔾᔪᑎ ᐊᒥᓱᑦ ᐃᓄᐃᑦ 

ᐃᖅᑲᖅᑐᐃᕕᒻᒨᑎᑦᑎᔪᑦ ᓴᐳᓐᓂᐊᖅᑎᖓᓂᒃ ᑐᕌᕈᑎᖓ ᐊᓪᓕᕐᒥ ᑎᑎᕋᖅᓯᒪᓪᓗᓂ ᒪᐃ 3, 

2019−ᕈᓚᐅᙱᓐᓂᖓᓂᒃ. ᐊᒥᓱᑦ ᐃᓄᐃᑦ ᐃᖅᑲᖅᑐᐃᕕᒻᒨᖅᑎᑦᑎᓂᖏᑕ ᓴᐳᓐᓂᐊᖅᑎᖓ 

ᑎᑎᕋᕋᔭᖅᑐᖅ ᓇᓗᓇᐃᒃᑯᑎ ᐃᑲᔪᖅᑐᐃᔾᔪᑎᖕᓂ ᐃᖅᑲᖅᑐᐃᕕᒻᒧᑦ ᓯᕗᓂᐊᒍᑦ 

ᐃᓱᒪᓕᐅᖅᑕᐅᓂᖏᑕ ᐊᖏᖅᑕᐅᔾᔪᑎᖏᑦ ᓈᓚᒃᑕᐅᓚᐅᙱᑦᑎᓪᓗᒋᑦ. ᐊᐅᓪᓚᑎᑦᑕᐃᓕᒍᑦ 

ᓇᓗᓇᐃᒃᑯᑎ ᐃᑲᔪᖅᑐᐃᓂᕐᒧᑦ ᐃᖅᑲᖅᑐᐃᕕᒃᑯᓐᓄᑦ.  

 

ᐱᐅᒋᙱᒃᑯᕕᐅᒃ ᐊᑭᓖᑎᑦᑎᓇᓱᐊᕈᑎ, ᖃᐅᔨᒃᑲᕈᓐᓇᖅᑕᐃᑦ ᐃᖅᑲᖅᑐᐃᕕᒃ ᓈᖕᒪᒋᙱᓐᓂᕋᕐᓗᒍ. 

ᑎᑎᕋᕐᓗᑎᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᒪᓕᒐᕐᓂᐊᖅᑎᖓᓄᑦ ᒪᐃ 3, 2019-ᕈᙱᓐᓂᖓᓂ. 

ᑎᑎᖅᑲᕐᓃᒋᐊᓖᑦ, ᐊᑏᑦ, ᖃᐅᔨᒋᐊᕐᕕᒃᓴᑦ ᑐᓴᕆᐊᕐᕕᐅᒋᐊᖃᕈᕕᑦ, ᐊᒻᒪᓗ ᑎᑎᕋᒐᓛᓪᓗᑎᑦ 

ᓇᐃᓈᖅᓯᒪᔪᒥᒃ ᐱᔾᔪᑎᓐᓂᒃ ᕿᐱᓗᓐᓂᕐᓄᑦ. ᑐᕋᐃᓐᓇᑎᑦᑕᐃᓕᒃᑭᑦ ᑎᑎᖅᑲᑎᑦ ᐃᖅᑲᖅᑐᐃᕕᒻᒧᑦ. 



 

 

 

5. ᐅᐸᔅᓯᒪᓗᑎᑦ ᓈᓚᓐᓂᕐᒧᑦ: ᒐᕙᒪᑐᖃᒃᑯᑦ ᖁᓪᓕᕐᐹᒥ ᐃᖅᑲᖅᑐᐃᕕᔾᔪᐊᖓᓂ ᑲᓇᑕᒥ, 363 Braodway, Winnipeg, MB 

R3C 3N9. ᑐᓂᓯᓯᒪᒍᕕᑦ ᓇᓗᓇᐃᒃᑯᑕᒥᒃ ᐃᑲᔪᖅᑐᐃᔾᔪᑎᒥᒃ ᐅᕝᕙᓘᓐᓃᑦ ᕿᐱᓘᑎᓐᓂᒃ 

ᑎᑎᖅᑲᒥᒃ ᐃᓕᓐᓂᐊᓚᐅᖅᑐᑦ ᒪᓕᒐᕐᓂᐊᖅᑎᖓᓄᑦ, ᐅᖃᓕᒪᒍᒪᒍᓐᓇᖅᑐᑎᑦ ᑐᒃᓯᕋᐅᑎᓐᓂᒃ 

ᐃᖅᑲᖅᑐᐃᕕᒻᒧᑦ. ᓇᓗᓇᐃᒃᑯᑕᒥᒃ ᐃᑲᔪᖅᑐᐃᔾᔪᑎᒥᒃ ᐅᕝᕙᓘᓐᓃᑦ ᕿᐱᓗᓐᓂᕐᒧᑦ 

ᑎᑎᕋᖅᓯᒪᖃᓯᐅᑎᒋᐊᓕᑎᑦ ᐅᖃᓕᒪᒋᐊᖅᑐᕈᑎᒋᔪᒪᔭᑎᑦ ᓈᓚᖕᓂᕐᒧᑦ. 

 

ᑖᒃᑯᐊ ᒪᑉᐱᒐᑦ ᑐᑭᓯᑎᑦᑎᒋᐊᒃᑲᓐᓂᕈᑏᑦ ᐃᓕᓐᓂᐊᓚᐅᖅᑐᑦ ᓵᙵᑦᑎᓂᖓᓄᑦ ᐊᒻᒪᓗ ᐊᑭᓖᔾᔪᑎᒃᓴᓄᑦ ᐊᖏᕈᑕᐅᒋᐊᖃᕐᓂᖓ ᓈᓚᓐᓂᕐᒥᒃ. 

 

ᑭᓱᓂᒃ ᐃᓗᓕᖃᕐᒪᖔᖅ ᑖᓐᓇ ᖃᐅᔨᒃᑲᐃᔾᔪᑦ: 

 

ᑐᑭᓯᑎᑦᑎᒋᐊᕈᑏᑦ ᑖᑦᓱᒥᖓ ᐊᑭᓖᑦᑎᒍᑎᒥᒃ  

1) ᓱᒻᒪᑦ ᑖᑦᓱᒥᖓ 

ᖃᐅᔨᒃᑲᐃᔾᔪᑎᑖᓚᐅᖅᑯᖓ? 

 2) ᑭᓲᒻᒪᑦ ᐊᓪᓚᓅᖓᔪᖅ 

ᐃᓕᓐᓂᐊᕐᕕᒃ?  

3) ᑭᓲᒻᒪᑦ ᐃᓕᓐᓂᐊᓚᐅᖅᑐᑦ 

ᓵᙵᑦᑎᔾᔪᑎᖓ? 

4) ᑭᓱᒨᖓᒻᒪᑦ ᐊᓪᓚᓅᖓᔪᓄᑦ ᐃᓕᓐᓂᐊᕕᓐᓂ ᓵᙵᑦᑎᒍᑎ?  

 

5) ᓱᒻᒪᑦ ᐊᑭᓕᖅᑕᐅᓂᖅᑕᖃᖅᑲ? 

ᑭᒃᑯᑦ ᐃᓚᐅᑎᑕᐅᕙᑦ ᐊᑭᓕᖅᑕᐅᒍᑎᔅᓴᓄᑦ? 

 

6) ᑭᒃᑯᑦ ᐃᓚᐅᑎᑕᐅᕙᑦ ᐊᑭᓕᖅᑕᐅᒍᑎᒃᓴᓄᑦ? 

 

7) ᓱᖅᑯᐃᒪᙱᒃᑯᒪᓕ ᐃᓚᐅᑎᑕᐅᓂᓐᓂᒃ ᐊᑭᓕᖅᑕᐅᔾᔪᑎᒃᓴᓄᑦ? 

 

ᐊᑭᓕᖅᑕᐅᔾᔪᑎᒃᓴᓂ ᐃᑲᔫᑎᒃᓴᑦ 

 

8) ᑭᓲᕙᑦ ᐊᑭᓕᖅᑕᐅᔾᔪᑎᒃᓴᓃᑦᑐᑦ? 

9) ᖃᓄᖅ ᒪᓕᒐᕐᓂᐊᖅᑏᑦ 

ᐊᑭᓕᖅᑕᐅᓂᐊᖅᑲᑦ?  

10) ᖃᖓ ᐊᑭᓕᖅᑕᐅᔾᔪᑎᒃᑲ ᐱᓂᐊᖅᑲᒃᑲ? 

11) ᑭᓱᓂᒃ ᓴᒃᑯᐃᕗᖓ ᐊᑭᓕᖅᑕᐅᔾᔪᑎᒃᓴᓂ? 

12) ᐅᕙᓐᓃᒃ ᐲᕈᓐᓇᖅᑯᖓ ᐊᑭᓕᖅᑕᐅᔾᔪᑎᒃᓴᓂᒃ? 

ᑮᓇᐅᔭᓕᑕᐅᓂᐊᖅᑮᑦ 

 

13) ᖃᓄᖅ 

ᑮᓇᐅᔭᓕᑕᐅᒍᓐᓇᖅᑯᖓ? 14) 

ᑐᒃᓯᕋᐅᑎᒃᑲᓕ ᕿᐱᓗᑦᑕᐅᑉᐸᑕ? 

15) ᖃᓄᕐᓕ ᑕᐃᒪ ᓈᖕᒪᒋᙱᑯᒃᑭᑦ ᐊᑭᓕᖅᑕᐅᔾᔪᑎᒃᓴᑦ? 

 

ᒪᓕᒐᕐᓂᐊᖅᑏᑦ ᑭᒡᒐᖅᑐᐃᔪᑦ ᐃᓕᓐᓂᒃ 

 

16) ᑭᒃᑰᕙᑦ ᒪᓕᒐᕐᓂᐊᖅᑏᑦ ᓴᐳᓐᓂᐊᖅᑎᒋᔭᒃᑲ? 



 

 

 

 

ᐊᖏᖅᑕᐅᓇᓱᐊᕐᓂᖓᓄᑦ ᓈᓚᖕᓂᖅ 

 

17) ᖃᓄᐃᓕᐅᕆᐊᖃᖅᑯᖓ ᓈᖕᒪᒋᙱᑯᒃᑭᑦ ᐊᑭᓕᖅᑕᐅᔾᔪᑎᒃᓴᓕᐊᖑᓇᓱᐊᖅᑐᑦ? 

 

18) ᖃᓄᖅ ᐃᑲᔪᖅᓯᔪᓐᓇᖅᐸ ᐊᑭᓕᖅᑕᐅᔾᔪᑎᒃᓴᓕᐊᖑᓇᓱᐊᖅᑐᓄᑦ? 

 

19) ᖃᖓ ᐊᒻᒪᓗ ᓇᒥ ᐃᖅᑲᖅᑐᐃᕕᒃ ᐃᓱᒪᓕᐅᕈᑎᖃᕐᓂᐊᖅᑲ ᐊᖏᕆᐊᖃᕐᒪᖔᖅ 

ᐊᑭᓕᖅᑕᐅᔾᔪᑎᒃᓴᓕᐊᖑᓇᓱᐊᖅᑐᓂᒃ?  

20) ᐅᐸᑦᑎᒪᔭᕆᐊᖃᖅᑯᖔ ᓈᓚᖕᓂᕐᒧᑦ? 

21) 

ᐅᖃᓕᒪᒍᓐᓇᖅᑯᖔ 

ᓈᓚᓐᓂᕐᒥ?  

22) ᑲᒪᒋᙱᑯᒃᑭᓪᓕ? 

ᑐᑭᓯᒋᐊᒃᑲᓂᕐᕕᒃᓴᖅ 

 

23) ᓇᑭᑦ ᑐᑭᓯᒋᐊᒃᑲᓐᓂᕈᓐᓇᖅᑯᖓ? 

 

 

 

 

 

 

 

 

 

 

 

 

 

 

 

 

 

 



 

 

 
 
 

 

 

ᑐᓴᐅᒪᔾᔪᑎᒃᓴᑦ ᑖᑦᓱᒧᖓ ᐊᑭᓕᖅᑕᐅᔾᔪᑎᒃᓴᒧᑦ 

 

1. ᓱᒻᒪᑦ ᑖᑦᓱᒥᖓ ᖃᐅᔨᒃᑲᐃᔾᔪᑎᑖᖅᑎᑕᐅᓚᐅᖅᑯᖓ? 

 

ᑖᓐᓇ ᖃᐅᔨᒃᑲᖅᑕᐅᒍᑎᑖᕆᓚᐅᖅᑕᑦ ᐱᔾᔪᑎᓕᒃ ᐊᑕᐅᓯᕐᒥᒃ ᑖᒃᑯᓇᙵᑦ ᐱᖓᓱᓂᒃ ᐱᔾᔪᑕᐅᔪᓂᒃ: 

 

ᓯᕗᓪᓕᖅ, ᑐᓂᓯᓚᐅᕋᕕᑦ ᐊᓪᓚᓅᖓᔪᓄᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᓵᙵᑦᑎᔾᔪᑎᖓᓄᑦ ᑎᑎᕋᖅᑕᐅᓂᕐᒧᑦ 

ᑕᑕᑎᒐᑦᑕᒥᒃ ᐅᕗᖓ ᒐᐅᓕᖕ WLG. ᑎᑎᕋᖅᑕᐅᓂᕐᒧᑦ ᑕᑕᑎᕋᑦᑕᓂ ᑎᑎᕋᓚᐅᕋᕕᒋᑦ ᐅᓪᓗᒥᒨᖓᓕᖅᑎᓯᒪᔪᑦ 

ᑎᑎᕋᖅᑕᐅᓯᒪᓂᑎᑦ ᖃᓄᖅ ᖃᐅᔨᒃᑲᕈᓐᓇᕋᔭᕐᒪᖔᑦᑎᒋᑦ ᐱᕙᓪᓕᐊᔪᓂᒃ ᑐᓴᐅᒪᖃᑕᐅᖁᓪᓗᑎᑦ ᐃᓕᓐᓂᐊᓚᐅᖅᑐᑦ 

ᓵᙵᑦᑎᔾᔪᑎᖏᓐᓂᒃ ᐊᒻᒪᓗ ᐊᑭᓕᐅᓯᐊᑐᐃᓐᓇᕆᐊᖃᕐᓂᕐᒥᒃ. 

 

ᐊᐃᑉᐹ, ᖃᐅᔨᔭᒪᔭᕐᓂᒃ ᐊᐅᓪᓚᑎᑦᑎᕕᐅᓚᐅᕋᑦᑕ ᑖᑦᓱᒥᖓ ᖃᐅᔨᒪᔭᐅᔾᔪᑎᒃᓴᕐᓂᖅ ᐅᑉᐱᕈᓱᓐᓂᖏᓐᓄᒃ ᑖᓐᓇ 

ᐊᑭᓕᖅᑕᐅᔾᔪᑎᒃᓴᖅ ᐊᒃᑐᐃᓂᖃᕐᓂᐊᕐᓂᖓᓂᒃ ᐱᔪᓐᓇᐅᑎᓐᓂᒃ. ᐊᑏ ᐅᖃᓕᒫᖅᑕᐃᓐᓇᕆᒃᑭᑦ ᖃᐅᔨᒃᑲᐃᔾᔪᑏᑦ 

ᑐᑭᓯᑦᑎᐊᕋᓱᐊᕐᓗᒋᑦ ᒪᓕᒐᖅᑎᒍᑦ ᐱᔪᓐᓇᐅᑎᑎᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᓪᓛᑦ ᑲᒪᒋᙱᒃᑲᓗᐊᕈᕕᒋᑦ. 

 

ᐱᖓᔪᐊᑦ, ᑖᓐᓇ ᖃᐅᔨᒃᑲᐃᔾᔪᑎ ᐅᐸᑦᑕᐅᕙᑦᑐᓂᒃ ᓇᓂᓚᐅᕋᕕᐅᒃ. ᖃᐅᔨᒃᑲᐃᒍᒪᓪᓗᑕ ᐊᒥᓱᒋᐊᒃᑲᓂᕐᓂᒃ 

ᐃᓕᓐᓂᐊᖃᑦᑕᓚᐅᖅᑐᓂᒃ ᐊᔪᕐᓇᖏᓐᓂᓕᒫᖓᒍᑦ, ᑖᒃᑯᐊ ᖃᐅᔨᒃᑲᐃᔾᔪᑏᑦ ᐊᐅᓪᓚᖅᑎᑕᐅᓯᒪᔪᑦ ᐃᓘᓐᓇᑦᑎᐊᖏᓐᓄᑦ 

ᐊᓪᓚᐃᑦ ᓄᓇᖏᓐᓄᑦ ᐊᒻᒪᓗ ᑲᑎᑉᕕᐅᕙᑦᑐᓄᑦ ᑲᓇᑕᓕᒫᒥ, ᐊᒻᒪᓗ ᐊᓯᖏᓐᓄᑦ ᑲᑎᖃᑦᑕᓲᓄᑦ ᑲᑐᔾᔨᖃᑎᒌᓄᓪᓗ. ᐊᑏ 

ᐅᖃᓕᒫᒃᑭᑦ ᑐᑭᓯᑦᑎᐊᕋᓱᐊᕐᓗᒋᑦ ᒪᓕᒐᖅᑎᒍᑦ ᐱᔪᓐᓇᐅᑎᑎᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᓪᓛᑦ ᑲᒪᒋᙱᒃᑲᓗᐊᕈᕕᒋᑦ. 

 

2. ᑭᓲᒻᒪᑦ ᐊᓪᓚᓅᖓᔪᖅ ᐃᓕᓐᓂᐊᕐᕕᒃ? 

 

ᐊᓪᓚᓅᖓᔪᑦ ᐃᓕᓐᓂᐊᕐᕖᑦ ᐊᑕᖐᔪᑦ ᑕᐃᒃᑯᓂᖓ ᐃᓕᓐᓂᐊᕐᕕᓕᒫᓂᒃ ᓴᖅᑭᖅᑕᐅᓚᐅᖅᑐᓂᒃ ᐅᕝᕙᓘᓐᓃᑦ 

ᓇᓗᓇᐃᖅᑕᐅᓯᒪᔪᓂᒃ ᓲᕐᓗᒃ ᒐᕙᒪᑐᖃᒃᑯᑦ ᐃᓄᓕᕆᔨᑐᖃᒃᑯᖏᓐᓄᑦ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑏᑦ ᑲᓇᑕᓕᒫᒥ 

ᐃᓕᓐᓂᐊᕆᐊᖃᖅᑎᑕᐅᓚᐅᕐᓂᖏᓐᓄᑦ ᒪᓕᒐᖅᑎᒍᑦ (ᐊᓪᓚᐃᑦ ᐱᖁᔭᖓᒍᑦ), ᐊᒻᒪᓗ ᑮᓇᐅᔭᓕᑕᐅᓚᐅᖅᑐᑦ ᐃᓚᖓᓂᒃ 

ᐅᕝᕙᓘᓐᓃᑦ ᑕᕝᕗᖓᑐᐊᖅ ᑲᓇᑕᒥᒃ. ᐊᔾᔨᒌᙱᔾᔪᑎᖓ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᑦ ᐊᖏᕐᕋᒥᓂᒃ 

ᕿᒪᐃᑎᑕᐅᓪᓗᑎᒃ, ᐃᓕᓐᓂᐊᖅᑏᑦ ᓇᔪᒐᖃᓚᐅᙱᑦᑐᑦ ᐊᓪᓚᓅᖓᔪᓂ ᐃᓕᓐᓂᐊᕐᕕᓐᓂ. ᐃᓚᐃᓐᓇᖏᑦ (ᓯᓚ ᖃᓄᐃᓐᓂᖓᒍᑦ 

ᐊᕐᕌᒍᒥ ᐊᓯᖏᓐᓄᓪᓗ) ᑭᓯᐊᓂ ᐃᓕᓐᓂᐊᖅᑎ ᐊᔪᖅᓯᓯᒪᒐᐃᒻᒪᑦ ᓇᔪᒐᖃᓚᐅᓪᓚᑉᐸᓚᐅᖅᑐᖅ ᐊᓪᓚᓄᑦ ᐃᓕᓐᓂᐊᕐᕕᓐᓂ. 

 

 

3. ᑭᓲᒻᒪ ᐃᓕᓐᓂᐊᓚᐅᖅᑐᑦ ᓵᙵᑦᑎᓂᖓ? 

 

ᐃᓕᓐᓂᐊᓚᐅᖅᑐᑦ ᓵᙵᑦᑎᓂᖓᓂ, ᐊᑕᐅᓯᖅ ᐊᒥᓲᓂᖅᓴᐃᓘᓐᓃᑦ ᑕᐃᔭᐅᔪᑦ “ᐸᓯᔭᑦᑕᖑᖅᑎᑦᑎᔪᑦ” ᓲᖅᓯᔪᑦ ᑭᒡᒐᑐᐃᓪᓗᑎᒃ 

ᐊᔾᔨᐸᓗᖏᓐᓂᒃ ᑐᒃᓯᕋᐅᓯᐅᖅᑐᑎᒃ ᐊᑭᓖᑎᑦᑎᓇᓱᐊᕈᑎᓂ. ᑖᒃᑯᐊᓕᒫᑦ ᑕᐃᔭᐅᔪᑦ “ᐃᓕᓐᓂᐊᖅᑏᑦ” ᐅᕝᕙᓘᓐᓃᑦ 

“ᐃᓕᓐᓂᐊᓚᐅᖅᑐᑦ.” ᐃᖅᑲᖅᑐᐃᕕᓐᓂ ᐋᖅᑭᑦᑕᐅᕙᑦᑐᑦ ᑖᒃᑯᐊ ᐊᑲᐅᙱᓪᓕᐅᕈᑏᑦ ᑕᒪᐃᓐᓄᑦ ᐊᒃᑐᖅᑕᐅᓯᒪᔪᓄᑦ, 

ᐱᙱᑦᑐᑑᓪᓗᑎᒃ ᑕᐃᒃᑯᐊ ᓇᖕᒥᓂᖅ ᐃᓚᐅᑎᒍᓐᓃᖅᓯᒪᔪᑦ ᒪᓕᒐᖅᑎᒍᑦ ᐊᑭᓖᑎᑦᑎᓇᓱᐊᕈᑎᓂᒃ. 

 

 

4. ᑭᓱᓕᕆᒻᒪᑕ ᐊᓪᓚᓅᖓᔪᓂ ᐃᓕᓐᓂᕐᕕᓐᓂ ᐃᓕᓐᓂᐊᓚᐅᖅᑐᑦ ᓵᙵᑦᑎᔾᔪᑎᖏᑦ? 

 
ᒪᓕᒐᖅᑎᒍᑦ ᓵᙵᑦᑎᓂᖓ, ᒪᒃᓖᓐ ᓵᙵᑦᑎᓂᖓ ᑲᓇᑕᒥᒃ (ᐃᖅᑲᖅᑐᐃᕕᒻᒥ ᓈᓴᐅᑖ T-2169-16), ᓴᖅᑭᖅᑕᐅᓚᐅᖅᑐᖅ ᐊᑭᓖᑎᑦᑎᓂᕐᒧᑦ 

ᑐᑦᑎᕋᐅᑦ ᓱᕋᑦᑕᐅᓯᒪᓂᕐᒧᑦ ᑲᓇᑕᒥᒃ ᓱᕋᑦᑕᐅᓯᒪᔪᓄᑦ ᑲᑉᐱᐊᓱᐊᑎᑕᐅᖃᑦᑕᓚᐅᖅᑐᓄᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᑎᓪᓗᒋᑦ ᐊᓪᓚᓅᖓᔪᓄᑦ 

ᐃᓕᓐᓂᐊᕐᕕᓐᓂ. ᐊᓪᓚᓅᖓᔪᓄᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᓚᐅᖅᑐᑦ ᐅᖃᖅᓯᒪᔪᑦ ᑲᑉᐱᐊᓱᐊᑎᑕᐅᖃᑦᑕᓚᐅᕐᓂᕐᒥᓂᒃ ᑎᒥᒃᑯᑦ, ᓄᓕᐊᖅᑕᐅᓂᒃᑯᑦ, 

ᐊᒻᒪᓗ ᐃᓗᒃᑯᑦ ᐋᓐᓂᑎᖅᑕᐅᖃᑦᑕᖅᑐᑎᒃ ᐃᓕᓴᐃᔨᓄᑦ, ᐊᖓᔪᖅᑲᐅᑎᓄᑦ, ᐃᓕᓐᓂᐊᖅᑎᓄᑦ ᐊᒻᒪᓗ ᐊᓯᖏᓐᓄᑦ ᐱᖓᔪᐊᓃᙶᖅᑐᓂᒃ 

ᐱᓇᓱᐊᖃᑕᐅᔪᓂᒃ. ᐃᓚᖓᒍᑦ, ᐋᓐᓂᖅᑎᖅᑕᕐᔪᐊᕌᓘᖃᑦᑕᓚᐅᖅᑐᑦ. ᑖᒃᑯᐊ ᐋᓐᓂᖅᑎᕆᓂᖅ ᐃᓚᒋᓚᐅᖅᑕᖏᑦ ᐃᓕᓐᓂᐊᖅᑏᑦ 

ᒥᑕᐅᑕᐅᖃᑦᑕᖅᓱᑎᒃ, ᒥᑭᓪᓕᑎᖅᑕᐅᑦᓱᑎᒃ ᐅᕝᕙᓘᓐᓃᑦ ᑲᙳᑦᑎᑎᑕᐅᓪᓗᑎᒃ ᓄᓇᖃᖅᑳᖅᓯᒪᔪᓃᓐᖔᕐᓂᖏᓐᓄᑦ ᐃᓕᖅᑯᓯᕐᒥᒍᑦ ᐅᖃᐅᓯᖏᓐᓄᑦ. 



 

 

ᒪᒃᓖ ᓵᙵᑦᑎᓂᖓ ᑲᓇᑕᒥ ᐃᓕᖅᓯᑎᑦᑎᓇᓱᐊᖅᑐᖅ ᐊᒻᒪᓗ ᐋᖅᑭᒍᑎᒃᓴᓯᐅᖅᑐᖅ ᐃᖅᑲᑐᐃᑎᑦᑎᓂᒃᑯᑦ ᐋᓐᓂᖅᑕᐅᓯᒪᓂᖏᓐᓄᑦ 

ᐃᓕᓐᓂᐊᖃᑦᑕᓚᐅᕐᓂᖏᓐᓂᒃ ᐊᓪᓚᓅᖓᔪᓄᑦ ᐃᓕᓐᓂᐊᕕᓐᓂ ᐊᒻᒪᓗ ᐃᓚᖏᓐᓄᑦ ᓇᖕᒥᓂᕆᓪᓗᒋᑦ.  

 

ᒪᓕᒐᖅᑎᒍᑦ ᓵᙵᓯᔾᔪᑕᐅᔪᖅ ᐊᖏᖅᑕᐅᓪᓗᓂ ᓇᓗᓇᐃᒃᑯᓯᖅᑕᐅᓚᐅᖅᑐᖅ ᐃᓕᓐᓂᐊᓚᐅᖅᑐᑦ ᐊᐅᓚᔾᔭᐃᓯᒪᓂᖏᑦ ᐱᓛᓐ ᔫᓂ ᒐᕙᒪᑐᖃᒃᑯᑦ 

ᐃᖅᑲᖅᑐᐃᕕᖓᓄᑦ ᐃᖅᑲᖅᑐᐃᔨ ᕕᓚᓐ ᔫᓂ 21, 2018−ᒥ. 

 

 

ᐃᖅᑲᖅᑐᐃᔨᒃᑯᓐᓅᕆᐊᙵᖅᑎᑕᐅᓚᐅᖅᑐᖅ ᐱᒋᐊᖅᑎᑕᐅᓪᓗᓂ ᒋᐅᕆ ᒪᑲᓖᓐ, ᐃᓅᒍᓐᓃᓚᐅᖅᓯᒪᓪᓗᓂ 

ᐃᓱᒪᓕᐅᖅᑐᖃᓚᐅᙱᑦᑐᓪᓗᒍ. ᐃᖅᑲᖅᑐᐃᔨᒃᑯᑦ ᑎᒃᑯᐊᖅᓯᓯᒪᔪᑦ ᕌᔾᔪ ᐊᖑᒍᔅᑏᓐ ᐊᒻᒪᓗ ᑲᓛᑎᐊᓐ ᑲᒪᓐᑕ ᑭᒡᒐᖅᑐᐃᔨᐅᓪᓗᑎᒃ 

ᐃᖅᑲᖅᑐᐃᕕᒻᒨᑎᑦᑎᔪᓄᑦ ᐊᓐᓇᐅᒪᓯᒪᔪᑦ ᐊᒥᓱᑦ ᐃᓄᐃᑦ ᐃᖅᑲᖅᑐᐃᕕᒻᒨᖅᑎᑎᓪᓗᑎᑦ. ᖃᐅᔨᒃᑲᖅᑕᐅᔪᓐᓇᖅᑐᑦ ᐊᒥᓱᑦ ᐃᓄᐃᑦ 

ᐃᖅᑲᖅᑐᐃᕕᒻᒨᖅᑎᑎᓪᓗᑎᑦ ᓴᐳᓐᓂᐊᖅᑎᖓᓂᒃ ᑐᕌᕋᑎᖓ ᐊᓪᓕᕐᒦᑦᑐᓂ.  

5. ᓱᒻᒪᑦ ᐊᑭᓖᖅᑕᐅᔾᔪᑎᒃᓴᓕᕆᕙ? 

 

ᑲᓇᑕ ᐊᖏᖅᓯᒪᒻᒪᑦ ᐃᖅᑲᖅᑐᐃᕕᒃᑰᖏᑦᑐᖅ ᐊᑭᓖᓂᕐᒥᒃ ᐃᓕᓐᓂᐊᖃᑦᑕᓚᐅᖅᑐᓄᑦ ᐊᒃᑐᐊᔪᓂ ᓴᖅᑮᓯᒪᓂᕐᒥᓂᒃ ᐊᒻᒪᓗ 

ᑮᓇᐅᔭᓖᓯᒪᓂᕐᒥᓂᒃ ᒐᕙᒪᑐᖃᒃᑯᑦ ᐊᓪᓚᓅᖓᔪᓂ ᐃᓕᓐᓂᐊᕐᕕᓐᓄᑦ ᐊᒻᒪᓗ ᑭᖑᓂᐊᒍᑦ ᐊᐅᓚᑕᖏᓐᓄᑦ ᐊᐅᓚᑕᐅᓂᖏᓐᓄᓪᓗ 

ᐊᓪᓚᓅᖓᔪᑦ ᐃᓕᓐᓂᐊᕐᕖᑦ. ᑎᒍᓯᓇᓱᐊᕐᓂᕐᒧᑦ ᐊᑭᓕᖅᑕᐅᔾᔪᑎᒃᓴᓂᒃ, ᐱᓇᓱᐊᖃᑎᒌᑦᑐᑦ ᐊᑐᑦᑕᐃᓕᒪᔪᑦ ᐅᔾᔨᕐᓇᓗᐊᖅᑐᒥᒃ 

ᐊᑭᓕᖅᑕᐅᒋᐊᓕᓐᓂᒃ ᐊᒻᒪᓗ ᓇᓗᓇᕐᓂᖓᓄᑦ ᐃᖅᑲᖅᑐᐃᕕᒻᒦᑎᑦᑎᒍᑕᐅᔪᖅ, ᐊᒻᒪᓗ ᑭᖑᕙᕆᐊᖃᑦᑕᑐᐃᓐᓇᕆᐊᖃᕐᓂᖓᓄᑦ 

ᐃᖅᑲᖅᑐᐃᕕᒃᑯᑦ ᑭᖑᓪᓕᕐᐹᒥ ᐋᖅᑭᑦᑕᐅᔾᔪᑎᒃᓴᖓ. 

 

 

ᑭᒃᑯᑦ ᐃᓚᐅᕙᑦ ᐊᑭᓕᖅᑕᐅᔾᔪᑎᒃᓴᒧᑦ? 

 

6. ᑭᒃᑯᑦ ᐃᓚᐅᕙᑦ ᐊᑭᓕᖅᑕᐅᔾᔪᑎᒃᓴᒧᑦ? 

 

ᐊᓪᓚᓅᖓᔪᓂ ᐃᓕᓐᓂᐊᕐᕕᓐᓂ ᐃᓕᓐᓂᐊᖅᑎᐅᓚᐅᖅᑐᑦ (“ᐊᓂᒍᐃᓯᒪᔪᑦ ᐃᓕᓐᓂᐊᓚᐅᖅᑐᑦ”) ᐊᒻᒪᓗ ᐃᓚᖏᑦ 

ᓇᖕᒥᓂᕆᓪᓗᒋᑦ (“ᐃᓚᖏᑦ ᓇᖕᒥᓂᖏᑦ ᐃᓕᓐᓂᐊᓚᐅᖅᑐᑦ”) ᐃᓚᐅᑎᑕᐅᔪᑦ ᑖᑦᓱᒧᖓ ᐊᑭᓖᑎᑦᑎᓇᓱᐊᕈᑎᒧᑦ. 

 

ᐊᓂᒍᐃᓯᒪᔪᓄᑦ ᐃᓕᓐᓂᐊᓚᐅᖅᑐᓄᑦ ᐱᔪᓐᓇᖅᑎᑕᐅᔪᑦ, ᐊᑕᐅᓯᕐᒥ ᐊᑕᐅᓯᐅᙱᑦᑐᒥᓘᓐᓃᑦ ᐃᓕᓐᓂᐊᓚᐅᖅᓯᒪᒋᐊᖃᖅᑐᑎᑦ 

ᓇᓗᓇᐃᖅᑕᐅᓯᒪᔪᓂ ᐊᓪᓚᓅᖓᔪᓂ ᐃᓕᓐᓂᐊᕐᕕᓐᓂ ᑕᐃᑦᓱᒪᓂ ᐊᐅᓚᑕᐅᑎᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᐊᐅᓚᑦᑎᓂᖓᒍᑦ 

ᑲᓇᑕ ᐊᒻᒪᓗ ᑲᑉᐱᐊᓱᐊᑎᑕᐅᓂᒃᑯᑦ ᐋᓐᓂᖅᑕᐅᓯᒪᓂᖃᕆᐊᖃᖅᑐᑎᑦ ᐃᓕᓴᕆᔭᐅᓯᒪᔪᒥᒃ ᐃᓕᓐᓂᐊᖃᑦᑕᓚᐅᕐᓂᕐᓃᓐᖔᖅᑐᒥᒃ. 

ᓇᓗᓇᐃᔭᖅᓯᒪᔪᑦ ᐊᓪᓚᓅᖓᔪᑦ ᐃᓕᓐᓂᐊᕐᕕᐅᓚᐅᖅᑐᑦ ᐅᐃᒍᖏᓐᓂ ᑖᒃᑯᐊ ᑎᑎᕋᖅᓯᒪᓪᓗᑎᒃ ᐊᑭᓕᖅᑕᐅᒍᑎᒧᑦ 

ᐊᖏᖃᑎᒌᒍᑎ ᐊᑐᐃᓐᓇᐅᔪᖅ ᐊᓪᓚᓅᖓᔪᑦ ᐃᓕᓐᓂᐊᕐᕕᐅᓚᐅᖅᑐᑦ ᐃᑭᐊᖅᑭᕕᖓᓂ. ᓇᖕᒥᓂᖅ ᐃᓕᓐᓂᐊᕆᐊᖃᑦᑕᓚᐅᖅᑐᑦ 

ᑐᓂᓯᒋᐊᖃᖅᑎᑕᐅᔪᑦ ᐊᑭᓕᖅᑕᐅᔪᓐᓇᖁᓪᓗᒋᑦ ᖃᐅᔨᒪᒍᑎᒃᓴᓂᒃ ᑕᕝᕗᖓ ᐊᑭᓖᑎᑦᑎᓇᓱᐊᕈᑎᒥᓄᑦ. 

 

ᐃᓚᖏᓐᓄᑦ ᓇᖕᒥᓂᖏᓐᓄᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᑦ ᑐᕋᐃᓐᓇᖅᑐᒥᒃ ᐊᑭᓕᖅᑕᐅᔾᔮᖏᑦᑐᑦ ᐊᑭᓖᑎᑦᑎᓇᓱᐊᕈᑎᒃᑯᑦ. 

ᐃᒪᐃᖔᕐᓂᐊᑐᓪᓕ $200,000,000 (ᑲᓇᑕ ᑮᓇᐅᔭᖓᒍᑦ) ᐃᑲᔫᑎᒃᓴᖅ ᐊᓂᒍᐃᓂᕐᒧᑦ ᑮᓇᐅᔭᑦ ᐋᖅᑭᓱᖅᑕᐅᕙᓪᓕᐊᔪᑦ 

ᐃᑲᔫᑎᒃᓴᐅᓪᓗᑎᒃ ᐱᓕᕆᐊᒃᓴᓄᑦ ᓴᐃᒻᒪᕆᐊᕈᑎᒃᓴᓄᑦ, ᖃᓄᐃᙱᓯᐊᕐᓂᕐᒧᑦ/ ᒪᒥᓴᕐᓂᕐᒧᑦ, ᐊᒻᒪᓗ ᐅᑎᕐᐸᓪᓕᐊᒍᑎᒃᓴᑦ 

ᓴᐳᔾᔭᐅᓯᒪᒍᑎᒃᓴᓪᓗ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓄᑦ ᐃᓕᖅᑯᓯᖓᓄᓪᓗ. 

 

ᑭᒡᒐᖅᑐᐃᔨᖏᑦ ᓵᙵᑦᑎᔪᑦ ᐊᑭᓖᑎᑦᑎᓇᓱᐊᕐᓂᕐᒧᑦ ᐊᒻᒪᓗ ᒪᓕᒐᕐᓂᐊᖅᑎᖏᑦ ᐃᓱᒪᒋᔭᓖᑦ ᐊᑭᓖᑎᑦᑎᓇᓱᐊᕐᓂᖅ 

ᐊᑲᐅᓂᕐᐹᖑᒋᐊᖓ ᐱᔪᒪᔭᐅᔪᓂᒃ ᑕᒪᐃᓐᓄᑦ ᐃᓕᓐᓂᐊᖃᑦᑕᓚᐅᖅᑐᓄᑦ. 

 

7. ᖃᓄᕐᓕ ᑕᐃᒪ ᓱᖅᑯᐃᖅᓯᓯᒪᙱᒃᑯᐊ ᐃᓚᐅᑎᑕᐅᓂᓐᓂᒃ ᐊᑭᓖᑎᑦᑎᓇᓱᐊᕈᑕᐅᔪᒧᑦ? 

 

ᓱᖅᑯᐃᖅᓯᓯᒪᙱᒃᑯᕕᑦ ᐃᓚᐅᑎᑕᐅᒻᒪᖔᕐᐱᑦ ᐊᑭᓖᑎᑦᑎᓇᓱᐊᕈᒻᒥ, ᐅᖄᓚᒍᓐᓇᖅᑐᑎᑦ ᐃᓕᓐᓂᐊᓚᐅᖅᑐᑦ ᒪᓕᒐᕐᓂᐊᖅᑎᖓᓄᑦ 

ᐊᐱᖅᓱᕐᓗᒍ ᑕᑯᒋᐊᕐᓗᑎᑦ www.IndianDaySchools.com ᐅᕝᕙᓘᓐᓃᑦ [ᑐᒃᓯᕋᐅᑎᓕᕆᔨ ᐃᕐᖐᓐᓈᕈᑎᖓᓄᑦ] 

ᐅᖄᓚᓗᑎᓪᓘᓐᓃᑦ ᐅᕗᖓ ᐊᑭᖃᙱᑦᑐᒧᑦ 1 (844) 539-3815. 

 

ᐊᑭᓕᖅᑕᐅᒍᑎᓄᑦ ᐃᑲᔫᑏᑦ 

 

http://www.indiandayschools.com/


 

 

 

8. ᑭᓲᕙᑦ ᐊᑭᓕᖅᑕᐅᒍᑎᓃᑦᑐᑦ? 

ᐊᑭᓕᖅᑕᐅᒍᑎᓄᑦ ᐃᑲᔫᑏᑦ ᐊᖏᖅᑕᐅᑉᐸᑕ ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖏᓐᓄᑦ, ᑐᕋᐃᓐᓇᖅᑐᒥᒃ ᐊᑭᓕᖅᑕᐅᓂᐊᖅᑐᑦ 

ᐊᓂᒍᐃᓯᒪᔪᑦ ᐃᓕᓐᓂᐊᓚᐅᖅᑐᑦ ᐋᓐᓂᖅᑕᐅᓯᒪᔪᑦ ᐃᓕᓐᓂᐊᖅᑎᓪᓗᒋᑦ ᑎᑎᕋᖅᑕᐅᓯᒪᔪᓂ ᐊᓪᓚᓅᖓᔪᓂ ᐃᓕᓐᓂᐊᕐᕕᓐᓂ 

ᑕᐃᔅᓱᒪᓂᐅᑎᓪᓗᒍ (“ᐱᔪᓐᓇᖅᑎᑕᐅᔪᑦ ᐃᓕᓐᓂᐊᓚᐅᖅᑐᑦ”). ᑎᑎᕋᖅᓯᒪᔪᑦ ᐊᓪᓚᓅᖓᔪᑦ ᐃᓕᓐᓂᐊᕐᕖᑦ ᐅᐃᒍᖓᓂ K 

ᐊᑭᓕᖅᑕᐅᓂᕐᒧᑦ ᐊᖏᖃᑎᒌᒍᑎᓂ. ᐱᔪᓐᓇᖅᑎᑕᐅᔪᑦ ᐃᓕᓐᓂᐊᓚᐅᖅᑐᑦ ᑐᒃᓯᕋᐅᓯᐅᕆᐊᖃᖅᑎᑕᐅᔪᑦ ᑐᒃᓯᕋᐅᑎᓕᕆᔨᒧᑦ 

ᐊᑭᓕᖅᑕᐅᔾᔪᑎᓄᑦ ᐊᑭᓕᖅᑕᐅᒍᓐᓇᖁᓪᓗᒋᑦ. 

ᐊᑭᓕᖅᑕᐅᓂᕐᒧᑦ ᐊᖏᖃᑎᒌᒍᑎᓃᒻᒥᔪᑦ $200,000,000 (ᑲᓇᑕᐅᑉ ᑮᓇᐅᔭᖓᒍᑦ) ᐃᑲᔫᑎᒃᓴᖅ ᐊᓂᒍᐃᒋᐊᕐᓂᒃᑯᑦ 

ᓴᐃᒻᒪᕆᐊᕈᑎᒃᓴᓄᑦ ᐱᓕᕆᐊᒃᓴᑦ, ᐃᓗᓯᕐᒥ ᐊᒻᒪᓗ ᖃᓄᐃᙱᓯᐊᕐᓂᕐᒧᑦ ᐱᓕᕆᐊᖑᔪᑦ, ᐊᒻᒪᓗ ᐅᖃᐅᓯᕐᒨᖓᔪᑦ ᐃᓕᖅᑯᓯᕐᒧᓪᓗ 

ᐱᒋᐊᕈᑎᒃᓴᑦ. ᑖᓐᓇ ᐊᑭᓕᖅᑕᐅᔾᔪᑎ ᐊᑐᐃᓐᓇᐅᑎᑕᐅᓂᐊᖅᑐᖅ ᒪᑭᓖᓐ ᐃᓕᓐᓂᐊᓚᐅᖅᑐᓄᑦ ᐊᑭᓕᖅᑕᐅᔾᔪᑎᒃᓴᓄᑦ 

ᑯᐊᐳᕇᓴᒃᑯᓐᓂᒃ, ᑐᓂᐅᖅᑲᐃᓂᐊᖅᑐᑦ ᑮᓇᐅᔭᓂᒃ ᑐᑦᑎᕋᐅᓯᐅᖅᓯᒪᔪᓄᑦ ᑮᓇᐅᔭᓕᑕᐅᒍᑎᒃᓴᓂᒃ ᑲᑐᔾᔨᖃᑎᒌᖑᐊᓂᑦᑐᓄᑦ 

ᐱᓇᓱᐊᒐᖃᖅᑐᓄᓪᓗ. 

 

ᑲᓇᑕ ᐊᖏᕈᑎᖃᖅᓯᒪᔪᖅ ᐊᑭᓖᓂᐊᕐᓂᕐᒥᒃ ᐊᑭᓖᒍᑎᒃᓴᓂᒃ ᐱᔪᓐᓇᖅᑎᑕᐅᔪᓄᑦ ᐃᓕᓐᓂᐊᓚᐅᖅᑐᓄᑦ ᒪᓕᓪᓗᒋᑦ 

ᐋᓐᓂᖅᓯᒪᔭᐅᓗᐊᕐᓂᖏᑦ ᑲᑉᐱᐊᓱᑦᑎᑕᐅᖃᑦᑕᓚᐅᕐᓂᕐᒥᒍᑦ ᐊᓪᓚᓅᖓᔪᓂ ᐃᓕᓐᓂᐊᕕᓐᓂ ᐃᓕᓐᓂᐊᑎᓪᓗᒋᑦ. 

ᐋᓐᓂᖅᓯᒪᓗᐊᕐᓂᖏᓐᓂᒃ ᖃᐅᔨᓴᕈᑎᒃᓴᖅ ᐋᓐᓂᖅᑕᐅᓯᒪᓂᕐᒧᑦ ᖃᐅᔨᓴᕈᑎᓕᐊᖑᓯᒪᔪᒃᑯᑦ ᐃᓗᓕᓕᒃ ᑕᓪᓕᒪᓂᒃ (5) 

ᖁᑦᑎᓐᓂᓕᕇᓂᒃ ᐊᑭᓕᖅᑕᐅᒍᑎᒃᓴᓂᒃ. ᖁᑦᑎᓂᓕᕇᑦ ᐊᒻᒪᓗ ᐊᒃᑐᐊᔪᑦ ᐊᑭᓕᖅᑕᐅᒍᑎᒃᓴᓄᑦ ᐃᒪᐃᓕᖓᔪᑦ: 

 

ᖁᑦᑎᓂᓕᒃ 1: $10,000 (ᑲᓇᑕᐅᑉ ᑮᓇᐅᔭᖓᒍᑦ) 

 

ᖁᑦᑎᓂᓕᒃ 2: $50,000 (ᑲᓇᑕᐅᑉ ᑮᓇᐅᔭᖓᒍᑦ) 

 

ᖁᑦᑎᓂᓕᒃ 3: $100,000 (ᑲᓇᑕᐅᑉ ᑮᓇᐅᔭᖓᒍᑦ) 

 

ᖁᑦᑎᓂᓕᒃ 4: $150,000 (ᑲᓇᑕᐅᑉ ᑮᓇᐅᔭᖓᒍᑦ) 

 

ᖁᑦᑎᓂᓕᒃ 5: $200,000 (ᑲᓇᑕᐅᑉ ᑮᓇᐅᔭᖓᒍᑦ) 

 

ᐊᑭᓕᖅᑕᐅᓂᒃᑯᑦ, ᐱᔪᓐᓇᖅᑎᑕᐅᔪᑦ ᐃᓕᓐᓂᐊᓚᐅᖅᑐᑦ ᐊᑭᓕᐅᓯᐊᕐᓂᐊᖅᑐᑦ ᐊᑕᐅᓯᐊᖅᑕᐅᓗᑎᒃ ᐊᑭᖓ ᐱᔾᔪᑎᖃᕐᓗᓂ 

ᖃᓄᑎᒋ ᓱᕋᑦᑎᒪᓂᕐᒥᓄᑦ ᑲᑉᐱᐊᓱᐊᑎᑕᐅᖃᑦᑕᖅᓯᒪᓂᕐᒥᓄᑦ ᑖᒃᑯᓇᙵᑦ ᐃᓕᓐᓂᐊᓚᐅᖅᑐᓂᑦ ᐊᓪᓚᓅᖓᔪᓄᑦ ᐃᓕᓐᓂᐊᕐᕕᓐᓂ. 

ᐊᑐᓂᑦ ᖁᑦᑎᓐᓂᓕᕇᓃᑦᑐᓂ ᓇᓗᓇᐃᖅᓯᒍᑕᐅᒋᐊᓖᑦ. ᐋᓐᓂᖅᑕᐅᓯᒪᓂᕐᒧᑦ ᖃᐅᔨᓴᕈᑎ ᐊᒻᒪᓗ ᐊᓯᖏᑦ ᓇᓗᓇᐃᖅᓯᒪᔪᑦ 

ᐊᑐᐃᓐᓇᐅᔪᑦ ᐅᐃᒍ B-ᒥ ᐊᑭᓕᖅᑕᐅᓂᕐᒧᑦ ᐊᖏᖃᑎᒌᒍᑎᓂ. ᐊᑭᓕᖅᑕᐅᓂᕐᒧᑦ ᐊᖏᖃᑎᒌᒍᑏᑦ ᐊᑐᐃᓐᓇᐃᑦ ᐅᕙᓂ 

www.indiandayschools.com. 

 

 

9. ᖃᓄᖅ ᒪᓕᒐᕐᓂᐊᖅᑏᑦ ᐊᑭᓕᖅᑕᐅᓂᐊᖅᑲᑦ? 

 

ᑕᕝᕙᖔᖅᑐᖃᔾᔮᖏᑦᑐᖅ ᐃᓕᓐᓂᐊᓚᐅᖅᑐᑦ ᒪᓕᒐᕐᓂᐊᖅᑏᑦ ᐊᑭᓕᖅᑕᐅᒍᑎᖏᓐᓂᒃ ᐊᑭᓕᐅᓯᐊᒃᓴᓂᒃ ᐊᑭᓖᒍᑕᐅᔪᓂᒃ 

ᐊᓂᒍᐃᓯᒪᔪᓄᑦ ᐃᓕᓐᓂᐊᓚᐅᖅᑐᓄᑦ ᐅᕝᕙᓘᓐᓃᑦ ᐊᓂᒍᐃᒋᐊᕐᓂᒃᑯᑦ ᓴᐃᒻᒪᕆᐅᕈᑎᒃᓴᓂᒃ ᑮᓇᐅᔭᓂᒃ. ᑲᓇᑕ ᐊᖏᖅᓯᒪᔪᖅ 

ᐊᑭᓖᓂᐊᕐᓂᕐᒥᒃ ᐃᓕᓐᓂᐊᖃᑦᑕᓚᐅᖅᑐᑦ ᒪᓕᒐᕐᓂᐊᖅᑎᖓᓂᒃ $55,000,000 (ᑲᓇᑕᐅᑉ ᑮᓇᐅᔭᖓᒍᑦ) ᐃᓚᖃᕐᓗᓂ ᑖᒃᓯᓄᑦ 

ᒪᓕᒐᕐᓂᐊᖅᑎᓄᑦ ᐊᑭᓖᒍᑎᓂᒃ ᐊᒻᒪᓗ ᑐᓂᐅᖅᑲᐃᓂᕐᒥᒃ. 

 

ᐃᓕᓐᓂᐊᓚᐅᖅᑐᓄᑦ ᒪᓕᒐᕐᓂᐊᖅᑏᑦ ᐊᑭᓕᖅᑕᐅᒍᑎᖏᑦ ᐊᒻᒪᓗ ᑐᓂᐅᖅᑲᐃᓂᕐᒧᑦ ᒪᓕᓐᓂᐊᖅᑐᑦ ᐃᖅᑲᖅᑐᐃᕕᒃᑯᑦ 

ᐊᖏᕈᑕᐅᔪᒥᒃ ᐊᑭᓕᖅᑕᐅᔾᔪᑎᒃᓴᑦ ᐊᖏᖅᑕᐅᓂᖓᒍᑦ. 

 

10.  ᖃᖓ ᐱᓛᖅᑲᒃᑲ ᐊᑭᓕᖅᑕᐅᔾᔪᑎᒃᑲ? 

 

ᑐᑦᑎᕋᐅᑏᑦ ᐊᑭᓕᖅᑕᐅᒍᑎᒃᓴᓄᑦ ᐊᖏᖃᑎᒍᑎᓄᑦ ᐊᖏᖅᑕᐅᑉᐸᑕ ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓᓄᑦ, ᐊᒻᒪᓗ ᐅᓐᓂᕐᓘᑎᓕᒫᑦ 

ᐊᖏᖅᑕᐅᓯᒪᔪᓂᒃ ᐋᖅᑭᑦᑕᐅᒌᕐᐸᑕ, ᐃᓕᓐᓂᐊᓚᐅᖅᑐᑦ ᑐᓂᓯᕙᓪᓕᐊᒍᓐᓇᖅᓯᓂᐊᖅᑐᑦ ᑐᒃᓯᕋᐅᑎᒥᓂᒃ.  

 

ᐱᔪᓐᓇᖅᑎᑕᐅᔪᑦ ᐃᓕᓐᓂᐊᓚᐅᖅᑐᑦ ᐊᑭᓕᐅᓯᐊᕐᓂᐊᖅᑐᑦ ᑐᒃᓯᕋᐅᑎᖏᑦ ᕿᒥᕐᕈᔭᐅᓚᐅᖅᑎᓪᓗᒋᑦ ᐊᒻᒪᓗ 

http://www.indiandayschools.com/


 

 

ᐊᖏᖅᑕᐅᓚᐅᖅᑎᓪᓗᒋᑦ ᐊᑭᓕᖅᑕᐅᔾᔪᑎᒃᓴᓄᑦ ᑐᒃᓯᕋᐅᑎᓕᕆᔨᒧᑦ. ᐊᑭᓕᖅᑕᐅᔾᔪᑎᒃᓴᓄᑦ ᑐᒃᓯᕋᐅᑎᓕᕆᔩᑦ 

ᑐᑭᓯᒋᐊᒃᑲᓐᓂᕈᑎᒃᓴᓂᒃ ᐱᒃᑲᓐᓂᕆᐊᖃᕐᐸᑦ ᕿᒥᕐᕈᔭᐅᓂᖓᓄᑦ ᑐᒃᓯᕋᐅᑦ ᐊᑭᓕᖅᑕᐅᔾᔪᑎᒃᓴᓄᑦ, ᐋᖅᑭᑦᑕᐅᓯᒪᔪᖅ 

ᕿᒥᕐᕈᔭᐅᒋᐊᖃᕐᓂᖓᓄᑦ ᐊᖏᖅᑕᐅᓗᓂᓗ ᑐᒃᓯᕋᐅᑦ ᐅᖓᕙᕆᐊᖅᑕᐅᑐᐃᓐᓇᕆᐊᓕᒃ. ᐃᓚᖓᒍᑦ, ᐱᖓᔪᒋᔭᐅᔪᒧᑦ 

ᖃᐅᔨᓴᖅᑎᒧᑦ ᕿᒥᕐᕈᔭᐅᒋᐊᖃᖅᑎᑕᐅᔪᓐᓇᖅᑐᖅ ᐃᓱᒪᓕᐅᕈᑎᖓ ᑐᒃᓯᕋᐅᑎᓕᕆᔨᐅᑉ ᐊᓂᖅᑕᐅᔾᔪᑎᓄᑦ ᑖᒃᑯᓄᙵᖓᔪᓂ 

ᐊᑭᓕᖅᑕᐅᔾᔪᑕᐅᔪᓄᑦ ᑐᓂᔭᒃᓴᐅᑎᑕᐅᔪᑦ ᐊᑭᓕᖅᑕᐅᔾᔪᑎᓂᒃ ᑐᒃᓯᕋᐅᑎᓄᑦ.  

 

ᑐᓴᖅᑎᑦᑎᒍᑕᐅᓂᐊᖅᑐᖅ ᓯᕗᓂᑦᑎᐊᖓᓂ ᑐᒃᓯᕋᐅᑏᑦ ᐊᑐᐃᓐᓇᕈᖅᑕᐅᖏᓐᓂᖏᓐᓂ. 

 

 

 

 

 

11. ᑭᓱᓂᒃ ᓴᒃᑯᐃᕗᖓ ᐊᑭᓕᖅᑕᐅᔾᔪᑎᒃᓴᓂ? 

 

ᑎᓕᓯᔾᔪᑎᓕᐅᖅᑐᖃᕐᓂᕈᓂ ᐊᖏᖅᑕᐅᓪᓗᑎᑦ ᐃᖅᑲᖅᑐᐃᔨᒃᑯᓐᓄᑦ ᑖᔅᓱᒧᖓ, ᐃᓱᒪᓕᐅᕈᑎᖓ ᐃᖅᑲᖅᑐᐃᔨᑉ 

ᒪᓕᑦᑕᐅᔭᕆᐊᖃᓕᕋᔭᖅᑐᖅ ᑕᒪᐃᓐᓄᓕᒫᖅ ᐊᒥᓱᑦ ᐃᓄᐃᑦ ᐃᖅᑲᖅᑐᐃᕕᒻᒨᑎᑦᑎᔪᓄᑦ ᖁᔭᓈᖅᑐᒥᓂᐅᙱᑦᑐᑎᑦ 

ᐃᖅᑲᖅᑐᐃᑎᑦᑎᓗᑎᑦ. 

 

ᐃᓱᒪᖅᓱᕐᓗᑎᑦ ᓇᖕᒥᓂᖅ−ᐃᓚᐅᒍᓐᓃᖅᑎᒍᕕᑦ ᐊᑭᓕᖅᑕᐅᔾᔪᑎᒃᓴᓄᑦ, ᓇᓗᓇᐃᔭᖅᓯᒪᔪᓂ ᐊᑖᓃᑦᑐᓂ, ᐊᒻᒪᓗ 

ᑐᒃᓯᕋᐅᑕᐅᔪᒧᑦ ᐊᑭᓕᖅᑕᐅᓂᕐᒧᑦ ᐊᖏᖃᑎᒌᒍᑏᑦ ᐃᓂᕐᐸᑕ, ᓯᕗᒧᐊᒍᓐᓇᔾᔮᖏᑦᑐᑎᑦ ᐃᖅᑲᖅᑐᐃᕕᒃᑰᑎᑦᑎᓂᕐᒥᒃ 

ᓇᖕᒥᓂᖅ ᑲᓇᑕ ᐊᐅᓚᑕᖏᓐᓄᑦ ᐊᒻᒪᓗ ᐊᐅᓚᑕᐅᔪᓄᑦ ᐊᓪᓚᓅᖓᔪᓄᑦ ᐃᓕᓐᓂᐊᕐᕕᓐᓄᑦ. “ᓴᒃᑯᓂᐊᖅᑕᑦ” ᑲᓇᑕᒥ 

ᐊᑭᓖᑎᑦᑎᓇᓱᐊᕈᑎ ᐊᐅᓚᑕᐅᔪᓕᒫᓂᒃ ᒐᕙᒪᑐᖃᒃᑯᑦ ᐊᓪᓚᓅᖓᔪᓂᒃ ᐃᓕᓐᓂᐊᕐᕕᓐᓅᖓᔪᑦ, ᑭᓯᐊᓂ 

ᐊᑭᓕᖅᑕᐅᓂᐊᖅᑐᑎᑦ ᐃᓕᓴᕆᔭᐅᓯᒪᓂᖓᓄᑦ ᐋᓐᓂᖅᑕᐅᓯᒪᓂᕐᓂᒃ ᐊᑐᓚᐅᖅᑕᓐᓄᑦ.  

 

ᑕᑉᕙᓃᑦᑐᖃᙱᑦᑐᖅ ᑐᒃᓯᕋᐅᑕᐅᔪᒥ ᐊᑭᓖᔾᔪᑎᒃᓴᓂ ᓴᒃᑯᐃᒋᐊᖃᕐᓂᕐᓂᒃ ᐱᔪᓐᓇᐅᑎᓐᓂᒃ ᓲᖅᓯᓂᕐᒧᑦ ᑲᓇᑕᒥ 

ᐊᕙᑦᑐᖅᓯᒪᓂᖓᓂᒃ ᐅᕝᕙᓘᓐᓃᑦ ᐅᑉᐱᕐᓂᓕᕆᓂᕐᒧᑦ ᑎᒥᐅᔪᑦ ᑲᒪᖃᑕᐅᓚᐅᕐᓂᖏᓐᓂᒃ ᐊᐅᓚᑦᑎᓂᕐᒥᒃ 

ᐊᐅᓚᑕᐅᓂᖏᓐᓂᓘᓐᓃᑦ ᐊᓪᓚᓅᖓᔪᓂᒃ ᐃᓕᓐᓂᐊᕐᕕᓐᓂᒃ.  

 

ᑐᒃᓯᕋᐅᑏᑦ ᐊᑭᓕᖅᑕᐅᓂᕐᒧᑦ ᐊᖏᖃᑎᒌᒍᑎᓃᑦᑐᑦ ᓇᓗᓇᐃᔭᖅᓯᒪᔪᑦ ᓴᒃᑯᐃᓂᕐᒥᒃ. ᐊᑏ ᐅᖃᓕᒫᒃᑭᑦ 

ᐊᑭᓕᖅᑕᐅᓂᕐᒧᑦ ᐊᖏᖃᑎᒌᒍᑏᑦ ᑐᑭᓯᑦᑎᐊᕋᓱᐊᕐᓗᒋᑦ ᐊᒻᒪᓗ ᖃᐅᔨᒋᐊᕐᕕᒋᓗᒍ ᐃᓕᓐᓂᐊᖅᑎᓄᑦ ᒪᓕᒐᕐᓂᐊᖅᑎ 

ᐊᐱᖅᑯᑎᒃᓴᖃᕈᕕᑦ. 

 

12. ᐅᕙᓐᓂᒃ ᓇᖕᒥᓂᖅ ᐲᕈᓐᓇᖅᑯᖓ ᐊᑭᓕᖅᑕᐅᔾᔪᑎᓂᒃ? 

 

ᑎᓕᓯᔾᔪᑎᖓ ᐃᖅᑲᖅᑐᐃᔨᒃᑯᑦ, ᓈᒻᒪᒋᔭᐅᒐᓗᐊᕈᓂᓘᓐᓃᑦ ᓈᒻᒪᒋᔭᐅᙱᒃᑲᓗᐊᕈᓂᓘᓐᓃᑦ, ᒪᓕᑦᑕᐅᔭᕆᐊᖃᕋᔭᖅᑐᑦ 

ᑕᒪᐃᓐᓄᓕᒫᖅ ᐊᒥᓱᑦ ᐃᓄᐃᑦ ᐃᖅᑲᖅᑐᐃᕕᒻᒨᑎᑦᑎᔪᑦ ᖁᔭᓈᖅᑐᒥᓂᐅᙱᒃᑯᑎᑦ ᐃᖅᑲᖅᑐᐃᓂᕐᒥᒃ (ᒐᕙᒪᑐᖃᒃᑯᑦ 

ᐃᖅᑲᖅᑐᐃᔨᖏᑕ ᒪᓕᒐᕋᓛᖏᑦ, ᒪᓕᒐᖅ 334.32(5)(f)). 

 

ᐱᔪᓐᓇᖃᑕᐅᓗᑎᑦ ᐃᓕᓐᓂᐊᓚᐅᓂᓐᓂᒃ, ᐃᓕᓐᓂᒃ ᐲᕈᓐᓇᖅᑐᑎᑦ ᐊᑭᓕᖅᑕᐅᔾᔪᑎᒃᓴᓂᒃ ᐊᑐᕐᓗᒍ ᓇᖕᒥᓂᖅ ᐃᓚᐅᒍᓐᓃᑎᓐᓂᖅ 

ᑕᑕᑎᒐᑦᑕᖅ ᐅᐃᒍᖓᓃᑦᑐᖅ H ᐊᑭᓕᖅᑕᐅᔾᔪᑎᒃᓴᓄᑦ ᐊᖏᖃᑎᒌᒍᑏᑦ ᐃᓱᓕᓚᐅᙱᓐᓂᖓᓂ ᓇᖕᒥᓂᖅ ᐃᓚᐅᒍᓐᓃᑎᕐᕕᑦᑕᖅ. 

ᓇᖕᒥᓂᖅ ᐃᓚᐅᒍᓐᓃᑎᕐᕕᑦᑕᖅ 60 ᐅᓪᓗᐃᑦ ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓ ᐊᖏᓚᐅᖅᑎᓪᓗᒍ ᐊᑭᓕᖅᑕᐅᓂᕐᒧᑦ 

ᐊᖏᖃᑎᒌᒍᑎᓂᒃ, ᐃᖅᑲᖅᑐᐃᕕᒃ ᓂᕈᐊᕐᐸᑦ ᑕᐃᒪᐃᒍᒪᓂᕐᒥᒃ. 

 

ᑐᑭᓯᒋᐊᒃᑲᓂᕐᕕᒃᓴᖅ ᓇᖕᒥᓂᖅ ᐃᓚᐅᒍᓐᓃᑎᕐᕕᒃᓴᖅ ᓯᕕᑐᑎᒋᓂᖓᓂᒃ ᑐᓴᖅᑎᑦᑎᒍᑕᐅᓂᐊᖅᑐᖅ ᐅᕙᓂ 

www.IndianDaySchools.com. 

 

ᑐᓂᔭᐅᓂᖓ ᐊᑭᓕᖅᑕᐅᔾᔪᑎ 

 
13. ᖃᓄᖅ ᑐᓂᔭᐅᔪᓐᓇᖅᑯᖓ ᐊᑭᓕᖅᑕᐅᔾᔪᑎᒥᒃ? 

 

http://www.indiandayschools.com/


 

 

ᑐᒃᓯᕋᐅᑏᑦ ᐊᑭᓕᖅᑕᐅᓂᕐᒧᑦ ᐊᖏᖃᑎᒌᒍᑏᑦ ᐊᖏᖅᑕᐅᑉᐸᑕ ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓᓂᒃ, ᐃᓕᓐᓂᐊᓚᐅᖅᑐᓕᒫᑦ 

ᑐᓂᓯᔭᕆᐊᖃᖅᑎᑕᐅᓂᐊᖅᑐᑦ ᑐᒃᓯᕋᐅᒻᒥᒃ ᑐᒃᓯᕋᐅᑎᓕᕆᔨᒧᑦ ᐊᑭᓕᐅᓯᐊᒃᓴᓂᒃ. ᐊᑭᓕᐅᓯᐊᑦᑕᓂᒃ ᑐᑦᑎᕋᐅᑎᓕᕆᔨ 

ᕿᒥᕐᕈᓂᐊᖅᑐᖅ ᑐᒃᓯᕋᐅᑎᓂᒃ ᐊᑭᓕᖅᑕᐅᒍᒪᓂᕐᒧᑦ ᐊᒻᒪᓗ ᐅᑯᐊ ᓇᓕᑐᐃᓐᓇᖓᓂᒃ ᐱᖓᓲᓕᖅᑲᖓᔪᑦ ᓇᓗᓇᐃᖅᓯᒍᑎᖃᕐᓗᓂ: 

(1) ᐊᖏᕐᓗᓂ ᑐᒃᓯᕋᐅᑎᓂᒃ; (2) ᕿᐱᓗᓪᓗᓂ ᑐᒃᓯᕋᐅᑎᓐᓂᒃ; ᐅᕝᕙᓘᓐᓃᑦ (3) ᑐᒃᓯᕋᕐᓗᓂ ᑐᒃᓯᕋᐅᑏᑦ ᐊᖏᖅᑕᐅᑉᐸᑦ, 

ᐊᑭᓕᖅᑕᐅᓂᐊᖅᑐᑎᑦ ᐊᑐᕐᓗᒋᑦ ᐋᓐᓂᖅᑕᐅᓯᒪᓂᕐᒧᑦ ᖃᐅᔨᓴᕈᑎᓕᐊᖑᓯᒪᔪᑦ ᑖᒃᑯᓇᓃᑦᑐᑦ ᐅᐃᒍ B ᐊᑭᓕᖅᑕᐅᔾᔪᑎᓄᑦ 

ᐊᖏᖃᑎᒌᒍᑎᓂ. ᐊᑭᓕᐅᓯᐊᑦᑕᓂᒃ ᐊᑭᓕᖅᑕᐅᓂᐊᖅᑐᑎᑦ ᑐᕋᐃᓐᓇᕐᕕᐅᓗᑎᓪᓘᓐᓃᑦ, ᐃᖅᑲᖅᑐᐃᕕᒃᑯᑦ ᑎᒃᑯᐊᖅᓯᒪᔭᕐᓂᒃ 

ᑭᒡᒐᖅᑐᐃᔨᓐᓄᑦ, ᐅᑉᕙᓘᓐᓃᑦ, ᑐᖁᓐᓂᕈᕕᑦ, ᕿᒪᒃᑯᓕᕆᔨᒧᑦ ᓴᒃᑯᐃᒍᓐᓇᖅᑎᓯᒪᔭᕐᓄᑦ. 

 

ᑐᒃᓯᕋᐅᑏᑦ ᑕᑕᑎᒐᑦᑕᑦ ᐊᑐᐃᓐᓇᐅᓂᐊᖅᑐᑦ ᐅᕙᓂ www.IndianDaySchools.com ᐅᕝᕙᓘᓐᓃᑦ ᐅᖄᓚᓗᑎᑦ ᐊᑭᓕᖅᑕᐅᔾᔪᑎᓄᑦ 

ᑐᒃᓯᕋᐅᑎᓕᕆᔨ ᑐᒃᓯᕋᐅᑦ ᐊᑭᓕᖅᑕᐅᔾᔪᑎᒃᓴᓄᑦ ᐊᖏᖃᑎᒌᒍᑏᑦ ᐊᖏᖅᑕᐅᓚᐅᖅᑎᓪᓗᒋᑦ ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓᓄᑦ.  

 

14. ᖃᓄᕐᓕ ᑕᐃᒪ ᐊᑭᓕᖅᑕᐅᒍᒪᔾᔪᑎᒃᑲ ᕿᐱᓗᑦᑕᐅᑉᐸᑕ? 

ᐊᑭᓕᖅᑕᐅᔾᔪᑎᓄᑦ ᑐᒃᓯᕋᐅᑎᓕᕆᔨᒧᑦ ᖃᐅᔨᒃᑲᖅᑕᐅᓂᐊᖅᑐᑎᑦ ᑐᒃᓯᕋᐅᑏᑦ ᕿᐱᓗᑦᑕᐅᑉᐸᑦ. 

 

ᑐᒃᓯᕋᐅᑏᑦ ᕿᐱᓗᑦᑕᐅᓂᐊᖅᑐᖅ ᐅᑯᑎᒎᓇ (a) ᐱᔪᓐᓇᖅᑎᑕᐅᒍᕕᑦ ᐃᓕᓐᓂᐊᖅᑎᐅᓚᐅᙱᒃᑯᕕᑦ ᐅᕝᕙᓘᓐᓃᑦ (b) 

ᐊᑭᓕᖅᑕᐅᒌᖅᓯᒪᓕᕐᓂᕈᕕᑦ, ᐊᓯᐊᓂᒃ ᐊᐅᓚᑕᐅᔪᒥᒃ, ᐊᓪᓚᓅᖓᔪᓂ ᐃᓕᓐᓂᐊᓚᐅᕐᓂᕐᓄᑦ. 

 

15. ᖃᓄᕐᓕ ᑕᐃᒪ ᐊᖏᖏᒃᑯᒪ ᐊᑭᓕᖅᑕᐅᔾᔪᑎᒋᓂᐊᖅᑕᕐᓂᒃ? 

 

ᐱᔪᓐᓇᖅᑎᑕᐅᒍᕕᑦ ᐃᓕᓐᓂᐊᓚᐅᕐᓂᕐᓄᑦ ᐊᒻᒪᓗ ᐊᑭᓕᖅᑕᐅᓚᐅᖅᓯᒪᙱᓪᓗᑎᑦ ᐃᓕᓐᓂᐊᖃᑦᑕᓚᐅᕐᓂᕐᓄᑦ ᒐᕙᒪᑐᖃᒃᑯᑦ 

ᐊᓪᓚᓅᖓᔪᓂᒃ ᐃᓕᓐᓂᐊᕐᕕᖓᓂ, ᑐᒃᓯᕋᐅᑎᓕᕆᔨ ᐊᑭᓕᖅᑕᐅᔾᔪᑎᒃᓴᓄᑦ ᖃᐅᔨᓴᕐᓂᐊᖅᑐᖅ ᑐᒃᓯᕋᐅᑎᓐᓂᒃ ᐊᒻᒪᓗ 

ᐊᖏᕈᑎᖃᕐᓗᓂ ᖃᓄᑎᒋ ᐊᑭᓕᖅᑕᐅᓂᐊᕐᓂᓐᓂᒃ ᒪᓕᓪᓗᒋᑦ ᐋᓐᓂᖅᑕᐅᓯᒪᓂᕐᒧᑦ ᖃᐅᔨᓴᕈᑎᓕᐊᖑᓯᒪᔪᑦ. 

 

ᑐᒃᓯᕋᐅᑎᓕᕆᔨ ᐊᑭᓕᖅᑕᐅᔾᔪᑎᓄᑦ ᐊᖏᕐᐸᑦ ᑐᒃᓯᕋᐅᑎᓐᓂᒃ ᐊᑦᑎᓂᖅᓴᒥᒃ ᐊᑭᓕᖅᑕᐅᔾᔪᑎᒃᓴᒥᒃ ᐃᕝᕕᑦ ᓇᖕᒥᓂᖅ ᐅᑉᐱᕆᔭᓐᓂᒃ 

ᐱᔪᓐᓇᕆᐊᖃᕋᓱᒋᓗᑎᑦ ᑖᒃᑯᑎᒎᓇ ᐋᓐᓂᖅᑕᐅᓯᒪᓂᒃᑯᑦ ᖃᐅᔨᓴᕈᑎᓕᐊᖑᓯᒪᔪᓂ, ᓇᓖᕌᕐᕕᒃᓴᖃᖅᑐᑎᑦ ᑐᓴᐅᒪᔾᔪᑎᒃᓴᑲᓐᓂᕐᓂᒃ 

ᑐᓂᓯᓗᑎᑦ ᑐᒃᓯᕋᐅᑎᓕᕆᔨᒧᑦ ᐊᑭᓕᖅᑕᐅᔾᔪᑎᒃᓴᓄᑦ ᖃᐅᔨᓴᒃᑲᓐᓂᕈᑎᒃᓴᖏᓐᓂᒃ. 

 

ᑐᒃᓯᕋᐅᑎᓯᓕᕆᔨ ᐊᑭᓕᖅᑕᐅᔾᔪᑎᒃᓴᓄᑦ ᓇᓗᓇᐃᕆᑉᐸᑦ ᖃᐅᔨᓴᕆᐊᙵᕈᑎᒋᓚᐅᖅᑕᒥᓂᒃ, ᓇᓖᕌᕐᕕᒃᓴᖃᖅᑐᑎᑦ 

ᐊᑭᓕᖅᑕᐅᔾᔪᑎᓐᓂᒃ ᕿᒥᕐᕈᔭᐅᑎᑦᑎᓂᕐᒥᒃ ᐱᖓᔪᐃᖓᓄᑦ ᖃᐅᔨᓴᖅᑎᒧᑦ. ᐃᓱᒪᓕᐅᕈᑎᖓ ᐱᖓᔪᐃᖓᓃᓐᖔᖅᑐᖅ 

ᐊᓯᖅᑯᑉᕕᖃᔾᔮᖏᑦᑐᖅ ᐋᖅᑭᑦᑕᖓ. 

 

 

ᒪᓕᒐᕐᓂᐊᖅᑏᑦ ᑭᒡᒐᖅᑐᐃᔪᑦ ᐃᓕᓐᓂᒃ 

 

16. ᑭᒃᑰᕙᑦ ᒪᓕᒐᕐᓂᐊᖅᑏᑦ ᓴᐳᓐᓂᐊᖅᑏᑦ? 

 

ᒐᐅᓕᖕ WLG ᑎᒃᑯᐊᖅᑕᐅᓚᐅᖅᑐᑦ ᐃᓕᓐᓂᐊᓚᐅᖅᑐᓄᑦ ᒪᓕᒐᕐᓂᐊᖅᑎᐅᖁᓪᓗᒋᑦ ᐃᖅᑲᖅᑐᐃᔨᒧᑦ ᐱᓛᑉ ᒐᕙᒪᑐᖃᒃᑯᑦ 

ᐃᖅᑲᖅᑐᐃᕕᖓᓂ ᔫᓂ 21, 2018. ᖃᐅᔨᒋᐊᕈᓐᓇᖅᑐᑎᑦ ᐃᓕᓐᓂᐊᖅᑎᓄᑦ ᒪᓕᒐᕐᓂᐊᖅᑎᒧᑦ ᐅᕗᖓ: 

 

ᒐᐅᓕᖕ WLG (ᑲᓇᑕ) LLP  

160 ᐊᖅᑯᑎ ᐊᓪᒐᓐ 

ᐃᒡᓗᕈᓯᖅ 2600 

ᐋᑐᕚ ᐋᓐᑎᕆᐅ K1P 1C3 

 

ᕉᕗᑦ ᕕᓄᒍᕋᓐ, ᓇᒻᒥᓂᖃᖃᑕᐅᔪᖅ   ᒥᐊᕆ ᒪ. ᑖᒻᑉᓴᓐ, ᓇᒻᒥᓂᖃᖃᑕᐅᔪᖅ 

+1 613 786 0176                 +1 416 862 4644 

Robert.winogron@gowlingwig.com               mary.thomson@howlingwig.com 

 

ᔨᐅᕆᒥ ᕗᓵᑦ, ᓇᒻᒥᓂᖃᖃᑕᐅᔪᖅ   ᕙᓂᓴ ᓕᓵᑦ, ᐱᖁᔭᓕᕆᓂᕐᒧᑦ ᐊᓪᓚᑦᑎ 

+1 613 786 0176                  vanessa.lessard@gowlingwig.com 

Jeremy.bouchard@gowlingwig.com 

http://www.indiandayschools.com/
mailto:Robert.winogron@gowlingwig.com
mailto:mary.thomson@howlingwig.com
mailto:vanessa.lessard@gowlingwig.com
mailto:Jeremy.bouchard@gowlingwig.com


 

 

 

ᐊᒥᓱᑦ ᐃᓄᐃᑦ ᐃᖅᑲᖅᑐᐃᕕᒻᒨᑎᑦᑎᓂᖏᓐᓄᑦ ᑭᒡᒐᖅᑐᐃᔨᖓ 

 

ᓯᕗᒃᑲᑕᖅᑎᒋᔭᐅᔪᑦ ᐊᒥᓱᑦ ᐃᓄᐃᑦ ᐃᖅᑲᖅᑐᐃᕕᒻᒨᖅᑎᑦᑎᓂᖏᓐᓄᑦ ᑭᒡᒐᖅᑐᐃᔨᖏᑦ ᐅᑯᐊᖑᕗᑦ ᕌᕗᑦ ᕕᓄᒍᕋᓐ, ᔨᐅᕆᒥ ᕗᓵᑦ 

ᐊᒻᒪᓗ ᒥᐊᕆ ᒪ. ᑖᒻᑉᓴᓐ ᒪᓕᒐᓕᕆᔨᒃᑯᓐᓃᙶᖅᑐᑦ, ᒐᐅᓕᖕ WLG (ᑲᓇᑕ) ᒪᓕᒐᓕᕆᔨᐅᓂᕐᒧᑦ ᓇᓗᓇᐃᒃᑯᑕᓖᑦ. ᒥᔅᑕ ᕕᓄᒍᕋᓐ 

ᐊᒻᒪᓗ ᒥᔅᑕ ᕗᓵᑦ 30 ᐊᕐᕌᒍᑦ ᐅᖓᑖᓂ ᑕᒪᒃᑮᒃ ᒪᓕᒐᓕᕆᓂᕐᒧᑦ ᐱᓕᕆᐊᖃᖃᑦᑕᕐᓂᑰᒃ ᓄᓇᖃᖅᑳᖅᓯᒪᔪᑦ 

ᐱᖁᔭᓕᕆᔭᐅᓂᖏᓐᓂᒃ ᐊᒻᒪᓗ ᐃᖅᑲᖅᑐᐃᕕᒃᑯᑎᒎᖅᑎᑦᑎᖃᑦᑕᕐᓂᑰᓪᓗᑎᑦ. ᒥᔅ ᑖᒻᑉᓴᓐ ᐊᒥᓱᑦ ᐃᓄᐃᑦ 

ᐃᖅᑲᖅᑐᐃᕕᒻᒨᖅᑎᑦᑎᑎᓪᓗᒋᑦ ᖃᐅᔨᒪᔨᒻᒪᕆᐅᕗᖅ ᐊᒻᒪᓗ 35 ᐊᕐᕌᒍᑦ ᐅᖓᑖᓂ ᐱᓕᕆᐊᖃᖃᑦᑕᕐᓂᑰᓪᓗᓂ 

ᐃᖅᑲᖅᑐᐃᕕᓕᕆᕙᑦᑐᓂ. ᒐᐅᓕᖕ WLG ᑲᓇᑕᒥ ᒪᓕᒐᓕᕆᔨᒃᑯᓐᓄᑦ ᓇᒻᒥᓂᖁᑎᒋᔭᐅᕗᖅ ᐃᓕᓴᕆᔭᐅᖏᓐᓇᓲᑦ 

ᑭᒡᒐᖅᑐᐃᖃᑦᑕᕐᓂᖏᓐᓄᑦ ᐊᓪᓚᓂᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓂᒃ ᑲᓇᑕᓕᒫᕐᒥ. 

 

 

 

 

 

 

ᐊᑭᖃᙱᑦᑐᖅ ᐅᖃᖃᑎᖃᕐᓗᓂ ᐃᓕᓐᓂᐊᓚᐅᖅᑐᓄᑦ ᒪᓕᒐᕐᓂᐊᖅᑎᒧᑦ. 

 

ᐊᖏᕈᑕᐅᓂᖓᓄᑦ ᓈᓚᖕᓂᖅ 

 

17. ᐃᑲᔪᖅᑐᐃᔪᓐᓇᖅᐳᖓ ᑕᑯᒃᓴᐅᑎᑦᑎᓗᖓ ᐊᑭᓕᐅᑎᒋᔭᐅᖁᔭᐅᔪᓂᑦ?  

 

ᐃᑲᔪᖅᑐᐃᔪᓐᓇᖅᑐᑦ ᐊᑭᓕᖅᑕᐅᔪᒪᔾᔪᑎᒧᑦ ᐃᖅᑲᖅᑐᐃᕕᑎᒎᕈᑕᐅᔪᒥᒃ ᑐᓂᓯᓗᑎᑦ ᓇᓗᓇᐃᒃᑯᑕᕐᒥᒃ ᐃᑲᔪᖅᑐᐃᔾᔪᑎᒥᒃ 

ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᐊᐅᓪᓚᑎᓪᓗᒍ ᐊᒥᓱᑦ ᐃᓄᐃᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᓂᖏᑦ. ᐱᖃᓯᐅᔾᔨᔭᕆᐊᓕᒃ ᐅᑯᓂᖓ: 

 

➢ ᐊᑏᑦ, ᑐᕌᕈᑏᑦ, ᐊᒻᒪᓗ ᐅᖄᓚᐅᑏᑦ; 

➢ ᐱᔾᔪᑎᑎᑦ ᐃᑲᔪᖅᑐᐃᓂᕋᖅᑐᑎᑦ ᐊᑭᓖᑎᑦᑎᒋᐊᖃᕈᑎᒥᒃ; 

➢ ᐊᓪᓚᐃᑦ ᐅᓪᓗᒃᑯᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᐃᓕᓐᓂᐊᕐᕕᒻᒨᖃᑦᑕᕐᓂᑯᒥᓃᑦ ᐊᒻᒪᓗ ᐊᕐᕌᒍᑦ ᖃᑦᑎᓂᑦ 

ᐃᓕᓐᓂᐊᕆᐊᖃᑦᑕᕐᓂᑰᒻᒪᖔᖅᐱᑦ; ᐊᒻᒪᓗ 

➢ ᐊᑎᓕᐅᕈᓰᑦ. 

 

ᑎᑎᖅᑲᓂᐊᕐᕕᒃᑯᑎᒍᑦ ᐊᐅᓪᓚᖅᑎᑦᑕᕆᐊᓖᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᐊᐅᓪᓚᑎᓪᓗᒍ ᓇᓗᓇᐃᒃᑯᑕᖅ 

ᐃᑲᔪᖅᑐᐃᔾᔪᑎᐅᓂᕋᖅᑕᖅ, ᐅᓪᓗᖓ ᑎᑎᖅᓯᒪᓗᒍ ᓇᓗᓇᐃᒃᑯᑕᖓᓂᒃ ᐅᖓᑕᐅᔨᓚᐅᙱᓐᓂᖓᓂᒃ ᒪᐃ 3, 2019 ᐅᕗᖓ; 

 

ᐊᓪᓚᐃᑦ ᐅᓪᓗᒃᑯᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᓂᖏᑦ ᐊᒥᓱᑦ ᐃᓄᐃᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᓂᖏᑦ − ᐃᑲᔪᖅᑐᐃᓂᖅ 

ᒐᐃᓕᖕ WLG (ᑲᓇᑕ) ᒪᓕᒐᓕᕆᓂᕐᒧᑦ ᓇᓗᓇᐃᒃᑯᑕᓕᒃ 

160 Elgin Street 

Suite 2600 

ᐋᑐᕚ, ᐋᓐᑎᐅᕆᔪ K1P 1C3 

 

ᐅᕗᖓ: vanessa.Lessard@gowlingwlg.com 

 

ᐃᓄᐃᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᖃᑕᐅᔪᑦ ᐅᖃᓪᓚᒍᓐᓇᖅᑐᑦ ᐊᖏᖅᑕᐅᓂᖓ ᓈᓚᒍᑎᒋᔭᐅᓂᖓᓂᒃ. 

ᐃᖅᑲᖅᑐᐃᕕᑎᒎᖅᑎᑦᑎᖃᑕᐅᒍᕕᑦ, ᐃᖅᑲᖅᑐᐃᔨᒃᑯᑦ ᐊᐱᕆᔪᓐᓇᖅᑕᑎᑦ ᐅᖃᓪᓚᒍᓐᓇᕐᒪᖔᖅᐱᑦ ᐊᖏᖅᑕᐅᓂᐊᕐᒪᖔᑦ 

ᓈᓚᒃᑕᐅᓕᖅᑎᓪᓗᒋᑦ. ᑕᐃᒪᐃᒍᓐᓇᖁᓪᓗᑎᑦ, ᓇᓗᓇᐃᖅᓯᓗᑎᑦ ᓇᓗᓇᐃᒃᑯᑕᑦ ᐃᑲᔪᖅᑐᐃᔾᔪᑎᑎᑦ ᐅᓂᒃᑳᖅᑎᑦ 

ᐅᖃᐅᓯᕆᒍᒪᒐᔭᖅᑕᑎᑦ ᐊᖏᖅᑕᐅᒐᔭᕐᒪᖔᑦ ᓈᓚᒃᑕᐅᔪᖃᖅᑎᓪᓗᒍ. 

 

18. ᖃᓄᖅ ᓈᖕᒪᓴᙱᓂᕐᒧᑦ ᕿᐱᓗᒍᓐᓇᖅᑯᖓ ᐊᑭᓕᐅᓯᐊᖑᖁᔭᐅᔪᒥᒃ? 

 

ᕿᐱᓗᒍᓐᓇᖅᑐᑎᑦ ᐊᑭᓕᐅᓯᐊᖑᖁᔭᐅᔪᒥᒃ ᐱᐅᒋᙱᒃᑯᕕᒋᑦ ᐃᓚᖏᑦ ᑕᒪᕐᒥᓘᓐᓃᑦ ᒪᓕᒐᑦᑕᑦ. ᐃᖅᑲᖅᑐᐃᕕᒻᒥᒃ 

mailto:vanessa.Lessard@gowlingwlg.com


 

 

ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᑕᑯᓐᓇᒐᑎᑦ. ᕿᐱᓗᓐᓂᕐᒧᑦ, ᑐᓂᓯᔭᕆᐊᖃᖅᑐᑎᑦ ᑎᑎᖅᑲᒥᒃ ᐃᓕᓐᓂᐊᓚᐅᖅᑐᑦ 

ᒪᓕᒐᕐᓂᐊᖅᑎᖓᓄᑦ ᑎᑎᕋᖅᓯᒪᖃᑕᐅᓗᑎᒃ ᐅᑯᐊ: 

 

➢ ᐊᑏᑦ, ᑐᕌᕈᑏᑦ, ᐊᒻᒪᓗ ᐅᖄᓚᐅᑏᑦ; 

➢ ᑎᑎᕋᖅᓯᒪᔪᖅ ᐅᖃᖅᓯᒪᓗᓂ ᕿᐱᓗᒋᐊᑦᑕᕕᑦ ᐊᓪᓚᓅᖓᔪᓂᒃ ᐃᓕᓐᓂᐊᕐᕕᒻᒥ ᐊᑭᓕᐅᓯᐊᖑᖁᔭᐅᔪᒥᒃ; 

➢ ᐱᔾᔪᑎᖏᑦ ᕿᐱᓗᓐᓂᕆᔭᕕᑦ ᐊᑭᓕᐅᓯᐊᖑᖁᔭᐅᔪᒥᒃ, ᐃᓚᖃᕐᓗᓂ ᐃᑲᔪᖅᓱᐃᔾᔪᑎᓂᒃ ᓱᓇᑐᐃᓐᓇᕐᓂᒃ; 

➢ ᐊᓪᓚᓅᖓᔪᓄᑦ ᐃᓕᓐᓂᐊᕆᐊᖃᑦᑕᕐᕕᒋᓚᐅᖅᑕᑦ ᐊᒻᒪᓗ ᐊᕐᕌᒍᑦ ᐃᓕᓐᓂᐊᕐᓂᕆᓚᐅᖅᑕᑎᑦ; ᐊᒻᒪᓗ 

➢ ᐊᑎᓕᐅᕈᓰᑦ. 

 

ᐊᐅᓪᓚᖅᑎᒋᐊᓕᑎᑦ ᑎᑎᖅᑲᓂᐊᕐᕕᑯᓪᓘᓐᓃᑦ ᐃᕐᖐᓐᓈᕈᑎᒃᑯᓘᓐᓃᑦ ᕿᐱᓘᑎᑎᑦ, ᓇᕿᑕᐅᓯᒪᓗᑎᒃ ᒪᐃ 3, 2019 ᑐᖔᓂ 

ᐅᕗᖓ: 

 

ᐊᓪᓚᓅᖓᔪᓄᑦ ᐃᓕᓐᓂᐊᓚᐅᖅᑐᑦ ᓵᙵᓯᔾᔪᑎᖓ − ᕿᐱᓗᖕᓂᖅ 

 ᒐᐃᓕᖕ WLG (ᑲᓇᑕ) ᒪᓕᒐᓕᕆᓂᕐᒧᑦ ᓇᓗᓇᐃᒃᑯᑕᓕᒃ 

 160 Elgin Street 

 Suite 2600 

ᐋᑐᕚ ᐋᓐᑎᕆᐅ K1P 1C3 
 

ᐅᕗᖓ: vanessa.Lessard@gowlingwlg.com  

 

 

ᕿᐱᓗᓐᓂᖅ ᐊᑭᓕᖅᑕᐅᔾᔪᑎᒃᓴᓄᑦ ᐊᖏᖃᑎᒌᒍᑎᓂᒃ ᐊᔾᔨᒋᙱᑕᖓ ᓇᒻᒥᓂᖅ ᐃᓚᐅᒍᓐᓃᑎᓐᓂᐅᑉ. 

 

ᕿᐱᓗᓐᓂᖅ ᐊᑭᓕᖅᑕᐅᓂᕐᒧᑦ ᐊᖏᖃᑎᒌᒍᑎᒥᒃ ᐊᔾᔨᒋᙱᑕᖓ ᓇᖕᒥᓂᖅ ᐃᓚᐅᒍᓐᓃᕐᓂᐅᑉ. ᐅᖃᕆᐊᖅᑐᕐᓗᓂ 

ᑐᒃᓯᕋᐅᓯᐅᕐᓂᕐᒥᒃ ᕿᐱᓘᑎᒋᒍᕕᐅᒃ, ᑮᓇᐅᔭᓕᑕᐅᓂᕐᒧᑦ ᐊᖏᕈᑕᐅᓂᖓᓄᑦ ᓈᓚᓐᓂᕐᒥ. 

 

ᐊᒥᓱᑦ ᐃᓄᐃᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᖃᑕᐅᔪᑦ ᐊᑭᓕᖅᑕᐅᔾᔪᑎᒃᓴᓂᑦ ᓈᒻᒪᒃᓴᙲᓐᓇᕈᓐᓇᖅᑐᑦ, ᑭᖑᓪᓕᖅᐹᒥᒃ 

ᐃᓱᒪᓕᐊᖅ ᐊᖏᖅᑕᐅᑎᓪᓗᒍ ᐊᑭᓖᔾᔪᑎᒋᔭᐅᔪᖅ ᐃᖅᑲᖅᑐᐃᔨᑐᐊᕐᒧᑦ ᐃᓱᒪᓕᐊᒥᓂᐅᓪᓗᓂ. 

 

ᐊᒥᓱᑦ ᐃᓄᐃᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᖃᑕᐅᔪᑦ ᐅᖃᓪᓚᒍᓐᓇᖅᑐᑦ ᐊᖏᖅᑕᐅᒐᔭᕐᒪᖔᕐᒥᒃ ᓈᓚᓐᓂᖃᖅᑎᓪᓗᒋᑦ. 

ᐃᓚᒋᔭᐅᖃᑕᐅᒍᕕᑦ, ᐃᖅᑲᖅᑐᐃᔨᒃᑯᑦ ᐊᐱᕆᒍᓐᓇᖅᑕᑎᑦ ᐅᖃᓪᓚᒍᒪᓗᑎᑦ ᐊᖏᖅᑕᐅᒐᔭᕐᒪᖔᖅ 

ᓈᓚᓐᓂᖃᖅᑎᓪᓗᒋᑦ. ᑕᐃᒪᐃᒍᓐᓇᖁᓪᓗᑎᑦ, ᓇᓗᓇᐃᖅᓯᓗᑎᑦ ᓈᒻᒪᒃᓴᙱᓐᓂᕆᔭᕐᓂᑦ ᓈᑎᕆᐊᓕᒻᒥᒃ 

ᐅᖃᓪᓚᒍᒪᓂᕋᕐᓗᑎᑦ ᐊᖏᖅᑕᐅᒐᔭᕐᒪᖔᕐᒥᒃ ᓈᓚᓐᓂᐅᔪᒥᒃ. 

 

19. ᖃᖓ ᐊᒻᒪᓗ ᓇᓂ ᐃᖅᑲᖅᑐᐃᕕᒃ ᐃᓱᒪᓕᐅᕈᑎᖃᕐᓂᐊᖅᑲ ᐊᖏᕈᑎᖃᕐᓗᓂ ᐊᑭᓕᐅᑕᐅᖁᔭᐅᔪᒥᒃ? 

 

ᐱᖁᔨᕗᖔᕈᑦ ᐊᖏᕐᓂᕐᒧᑦ ᐊᑭᓕᖅᑕᐅᔾᔪᑎᒃᓴᓄᑦ ᐋᖅᑭᑦᑕᐅᓯᒪᔪᖅ ᓈᓚᑦᑕᐅᓂᐊᕐᓂᖓ ᒪᐃ 13, 14, ᐊᒻᒪᓗ 15, 2019 

ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓᓂ ᑲᓇᑕᒥ, 363 Broadway, Winnipeg, MB R3C 3N9. 

 

ᑕᐃᑲᓃᒍᓐᓇᙱᒃᑯᕕᑦ ᓈᓚᓐᓂᕐᒥ ᑭᓯᐊᓂ ᐃᖅᑲᖅᑐᐃᕕᒻᒧᑦ ᐅᖃᕈᒪᒍᕕᑦ, ᖃᕆᓴᐅᔭᒃᑯᑦ ᑲᑎᒪᖃᑕᐅᔪᓐᓇᖅᑐᑎᑦ ᒐᕙᒪᑐᖃᒃᑯᑦ 

ᐃᖅᑲᖅᑐᐃᕕᖏᓐᓄᑦ  ᑲᓇᑕᓕᒫᒥᑦ. ᐃᖅᑲᖅᑐᐃᕕᒻᒧᑦ ᐅᖃᕈᒪᒍᕕᑦ ᖃᕆᓴᐅᔭᒃᑯᑦ ᑲᑎᒪᖃᑕᐅᓂᒃᑯᑦ, ᑎᑎᕋᕐᓗᑎᑦ 

ᐃᓕᓐᓂᐊᕆᐊᖃᑦᑕᓚᐅᖅᑐᑦ ᒪᓕᒐᕐᓂᐊᖅᑎᖓᓄᑦ ᒪᐃ 3, 2019-ᒧᐊᕈᓱᖕᓂᖓᓂ. ᖃᕆᓴᐅᔭᒃᑯᑦ ᑲᑎᒪᖃᑕᐅᔪᑎᖏᑦ 

ᓇᓗᓇᐃᖅᓯᒪᓛᖅᑐᑦ ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖏᑦ  ᑲᓇᑕᓕᒫᒥᑦ ᑕᒫᓂ: www.indiandayschools.com ᒪᐃ 6, 2019-

ᒧᐊᕈᓱᖕᓂᖓᓂ. ᐅᐸᒍᓐᓇᖏᒃᑯᕕᑦ ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᑲᑎᒪᖃᑕᐅᔪᓐᓇᖏᒃᑯᕕᑦ  ᑭᓯᐊᓂ ᑐᓱᖅᑕᐅᔪᒪᒍᕕ ᓱᓕ 

ᐊᑭᓕᐅᓯᐊᒃᓴᒧᑦ, ᑎᑎᕋᕈᓐᓇᖅᑐᑎ ᓱᓕ ᓇᓗᓇᐅᖅᓯᒪᔪᖅ ᖁᓛᓂ.  

 

20. ᑕᐃᑲᓃᒋᐊᖃᖅᑯᖔ ᓈᓚᓐᓂᕐᒥ? 

 

ᑕᐃᑲᓃᒋᐊᑐᙱᑦᑐᑎᑦ ᓈᓚᓐᓂᕐᒥ. ᐃᓕᓐᓂᐊᓚᐅᖅᑐᑦ ᒪᓕᒐᕐᓂᐊᖅᑎᖏᑦ ᑭᐅᖃᑦᑕᓂᐊᖅᑐᑦ ᐊᐱᖅᑯᑎᖏᓐᓂᒃ ᐃᖅᑲᖅᑐᐃᕕᐅᑉ 

mailto:vanessa.Lessard@gowlingwlg.com

ᖃᐅᔨᔪᒪᔭᕐᓂᒃ ᑐᒃᓯᕋᐅᒻᒧᑦ ᐊᑭᓕᐅᓯᐊᒃᓴᒧᑦ ᐊᖏᖃᑎᒌᒍᑎᓄᑦ. ᐊᐅᓪᓚᑎᑦᑎᓐᓂᕈᕕᑦ ᕿᐱᓗᓐᓂᕐᓂᒃ ᓈᑎᕆᐊᓕᒥᒃ  ᐅᕝᕙᓘᓐᓃᑦ 

ᖃᐅᔨᒃᑲᐃᔾᔪᑎᒥᒃ ᐃᑲᔪᖅᓱᐃᓂᕐᒥᒃ ᐃᓕᓐᓂᐊᓚᐅᖅᑐᑦ ᒪᓕᒐᕐᓂᐊᖅᑎᖓᓄᑦ, ᓈᓚᓐᓂᕐᒦᒋᐊᑐᙱᑦᑐᑎᑦ. ᐃᓕᓐᓂᐊᓚᐅᖅᑐᑦ 

ᒪᓕᒐᕐᓂᐊᖅᑎᖓ ᑐᓂᓯᓯᒪᓂᐊᖅᑐᖅ ᑎᑎᕋᖅᑲᑎ ᐃᖅᑲᖅᑐᐃᕕᒻᒧᑦ ᑐᖔᓂ ᐊᑭᓕᖅᑕᐅᓂᕐᒧᑦ ᐊᖏᖅᑕᐅᒋᐊᖃᕐᓂᖓᓄᑦ 

ᓈᓚᖕᓂᖅ. 

 

 

21. ᐅᖃᓕᒪᕈᓐᓇᖅᑯᖔ ᓈᓚᓐᓂᕐᒥ? 

 

ᐃᓕᓐᓂᐊᓚᐅᖅᑐᑦ ᐅᖃᓕᒪᕈᓐᓇᖅᑐᑦ ᐊᖏᖅᑕᐅᓇᓱᐊᕐᓂᖓᓂ ᓈᓚᖕᓂᕐᒥ. ᐃᓕᓐᓂᐊᓚᐅᕈᕕᑦ, ᐊᐱᕆᒍᓐᓇᖅᑐᑎᑦ 

ᐃᖅᑲᖅᑐᐃᕕᒻᒥ ᐅᖃᓕᒪᒍᓐᓇᖅᑎᑕᐅᒍᒪᓗᑎᑦ ᐊᖏᖅᑕᐅᓇᓱᐊᕐᓂᖓᓂ ᓈᓚᓐᓂᕐᒥ. ᑕᐃᒪᐃᒍᒪᓗᓂ, ᐊᑏ ᓇᓗᓇᐃᖅᓯᒋᑦ 

ᕿᐱᓗᓐᓂᕐᓂᒃ ᓈᑎᕆᐊᓕᒻᒥᒃ ᐅᕝᕙᓘᓐᓃᑦ ᖃᐅᔨᒃᑲᐃᔾᔪᑎᒥᒃ ᐃᑲᔪᖅᓱᐃᓂᕐᒥᒃ ᐅᖃᓕᒪᒍᒪᓂᕋᕐᓗᑎᑦ ᐊᖏᖅᑕᐅᓇᓱᐊᕐᓂᖓᓂ 

ᓈᓚᖕᓂᕐᒥ. 

 

22. ᑲᒪᒋᙱᑯᒃᑯᓪᓕ? 

 

ᑲᒪᒋᒍᒪᙱᒃᑯᕕᐅᒃ, ᐃᖅᑲᖅᑐᐃᕕᒃ ᐃᓱᒪᖅᓴᖅᓯᐅᕈᑎᖃᕐᓂᐊᖅᑐᖅ ᑐᑦᑕᕐᕕᖏᓐᓂᒃ ᐊᑭᓕᖅᑕᐅᓂᕐᒧᑦ ᐊᖏᖃᑎᒌᒍᑎᓂ 

ᐅᖃᐅᓯᖃᕐᕕᒋᙱᒃᑲᓗᐊᕈᕕᐅᒃ. 

 

ᑐᑭᓯᒋᐊᒃᑲᓂᕐᕕᒃᓴᖅ 

 

23. ᖃᓄᖅ ᑐᑭᓯᒋᐊᒃᑲᓐᓂᕈᑎᒃᓴᓂᒃ ᐱᔪᓐᓇᖅᑯᖓ? 

ᑖᓐᓇ ᖃᐅᔨᒃᑲᐃᔾᔪᑎ ᓇᐃᓈᖅᓯᒪᔪᓂᒃ ᑐᑭᓯᑎᑦᑎᒋᐊᕈᑎ ᑐᒃᓯᕋᐅᑎᓂᒃ ᐊᑭᓕᖅᑕᐅᓂᕐᒧᑦ. 

ᓇᓗᓇᐃᔭᕆᐊᒃᑲᓂᖅᓯᒪᔪᑦ ᑖᒃᑯᓇᓂ ᑐᒃᓯᕋᐅᑎᓂ ᐊᑭᓕᐅᓯᐊᕐᓂᕐᒧᑦ ᐊᖏᖃᑎᒌᒍᑎᓂᒃ. 

 

ᓇᓕᖅᑲᖏᓐᓂᒃ ᐱᔪᓐᓇᖅᑐᑎᑦ ᑐᒃᓯᕋᐅᑎᓂᒃ ᐊᑭᓕᖅᑕᐅᓂᕐᒧᑦ ᐊᖏᖃᑎᒌᒍᑎᓂ ᐅᕙᙵᑦ 

www.IndianDaySchools.com. ᐊᐅᓪᓚᖅᑎᒍᓐᓇᖅᑕᑎᑦ ᐊᐱᖅᑯᑎᑎᑦ ᐅᕗᖓ ᐊᓪᓚᓅᖓᔪᓂ ᐃᓕᓐᓂᐊᕐᕕᓐᓂ 

ᐃᓕᓐᓂᐊᓚᐅᖅᑐᑦ ᓵᙵᑦᑎᔾᔪᑎᖏᑦ, ᐅᕗᖓ [ᑐᒃᓯᕋᐅᑎᓕᕆᔨ ᐊᑭᓕᖅᑕᐅᔾᔪᑎᒃᓴᓄᑦ]. 

